
YANGI O‘ZBEKISTON
Ijtimoiy-siyosiy gazeta

Milliy tiklanishdan — milliy yuksalish sari

№ 86 (1147), 2024-yil 4-may, shanba

2020-yil 25-yanvardan chiqa boshlagan

www.yuz.uz yuz.uznews yuz.uz_news yuzyuz_official

3

O‘ZARO KENGASHIB, ANIQ AMALIY QADAMLAR TASHLASAK, 
KO‘ZLAGAN YUKSAK MARRALARIMIZGA ALBATTA ERISHAMIZ

Ko‘ksaroy qarorgohida 3-may kuni O‘zbekiston Respublikasi Prezidenti 
huzuridagi Xorijiy investorlar kengashining ikkinchi yalpi majlisi bo‘lib o‘tdi.

O‘ZBEKISTON RESPUBLIKASI PREZIDENTI 
SHAVKAT MIRZIYOYEVNING XORIJIY 

INVESTORLAR KENGASHINING IKKINCHI 
YALPI MAJLISIDAGI NUTQI

IJTIMOIY XIZMATLAR KO‘LAMINI OSHIRISH 
BO‘YICHA TAKLIFLAR KO‘RIB CHIQILDI

Prezident Shavkat Mirziyoyev 3-may kuni ijtimoiy xizmatlar tizimini yanada 
takomillashtirishga oid takliflar taqdimoti bilan tanishdi.

Yangilangan Konst i tuts iyamizda 
Oʻzbekiston ijtimoiy davlat deb belgi-
lanib, aholini ijtimoiy qoʻllab-quvvat-
lash, har bir inson uchun teng sharoitlar 
yaratish kafolatlangan. Shu maqsadda 
nogironligi boʻlgan shaxslar mehnati-
ni ragʻbatlantirish, tazyiq va zoʻravon-
likka uchraganlarga ijtimoiy xizmatlar  

Hurmatli kengash ishtirokchilari!
Hurmatli Reno-Basso xonim!
Xorijiy investorlar kengashining ik-

kinchi yalpi majlisida ishtirok etayot-
gan siz, azizlarni chin qalbimdan qut-
layman.

Bugungi yigʻilishimizda jahonning ye-
takchi kompaniyalari va moliya institutlari 
rahbarlari boʻlgan yaqin hamkorlarimiz va 
yangi sheriklarimizni koʻrib turganimdan 
gʻoyat mamnunman.

Kengash oʻtgan davrda oʻzining sa-
marali faoliyatini yaqqol namoyon etdi. 
Sizlarning sidqidildan koʻrsatayotgan 
koʻmagingiz va alohida eʼtiboringiz nati-
jasida islohotlarimizga katta yordam be-
radigan ishlar amalga oshirilmoqda.

Ilgari surayotgan gʻoya va tashabbusla
ringiz hayotimizning barcha jabhalarida 
faol tatbiq etilmoqda. Sizlar kecha qat-
nashgan xalqaro forum esa nihoyatda ser-
mazmun oʻtdi, unda qator muhim takliflar 
ilgari surildi, juda muhim boʻlgan koʻplab 
kelishuvlarga erishildi.

Fursatdan foydalanib, sizlarga — mam-
lakatimizning yaqin doʻstlariga Yangi 
Oʻzbekiston taraqqiyotiga qoʻshayotgan 

munosib hissangiz uchun chuqur minnat-
dorlik izhor etaman.

Hurmatli xonimlar va janoblar!
Barchangizga yaxshi maʼlum, bugungi 

kunda jahon iqtisodiyotida beqarorlik tobora 
kuchayib, energetika, oziq-ovqat sohalari va 
ekologik tizimda inqirozlar oʻtkir tus olmoq-
da. Bunday murakkab sharoitda sizlar bilan 
bamaslahat, oʻzaro kengashib, aniq amaliy 
qadamlar tashlasak, koʻzlagan yuksak mar-
ralarimizga albatta erishamiz.

Men kuni kecha oʻz nutqimda Yangi 
Oʻzbekistonning investitsiya siyosati boʻyi
cha erishilgan natijalar va kelgusidagi ustuvor 
yoʻnalishlarga batafsil toʻxtaldim. Bugun esa 
koʻproq sizlarni tinglash niyatidaman.

Ayniqsa, hurmatli Reno-Basso xonim, 
sizning qimmatli fikr-mulohazalaringiz 
men uchun gʻoyat muhimdir. Anjumanla
rimizda bevosita ishtirokingiz va Kengash 
ishini faol qoʻllab-quvvatlab kelayotganin-
giz bizni albatta ruhlantiradi hamda ush-
bu platforma doirasida ochiq, konstruktiv 
va samarali muloqot olib borishga xizmat 
qiladi.

Davlatimiz rahbari Shavkat 
Mirziyoyev raislik qilgan tadbirda 
Yevropa tiklanish va taraqqiyot banki 
prezidenti Odil Reno-Basso, “Masdar”, 
“Indorama”, “ACWA Power”, “Air 

Products”, “Çalik”, “Suez”, “Orascom”, 
“Çengiz”, “Aksa”, “HP“, “Linde”, 
“Procter&Gamble”, “Visa”, “CAMCE”, 
“John Deere”, “Huawei”, “Airbus”, 
“Orano”, “Sommerzbank”, “Total”, 

“PASHA Holding” kabi yetakchi 
kompaniya va banklar rahbarlari, xal
qaro tashkilotlar va moliyaviy institutlar 
— Iqtisodiy hamkorlik va taraqqiyot 
tashkiloti, Jahon banki, Xalqaro moliya 

korporatsiyasi, Osiyo taraqqiyot banki, 
Islom taraqqiyot banki va Xalqaro islom 
savdo-moliya korporasiyasi vakillari 
ishtirok etdi.

O‘zbekiston Respublikasi Prezidenti Shavkat Mirziyoyev 3-may kuni Toshkent xalqaro investitsiya forumi va Xorijiy investorlar kengashi majlisi doirasida Amerika — 
O‘zbekiston savdo palatasi raisi Kerolin Lemm boshchiligidagi delegatsiya, Xitoyning yetakchi kompaniyalari rahbarlari, Yevropaning bir qator yetakchi kompaniyalari 

rahbarlari va Misrning “Orascom Investment Holding” kompaniyasi raisi Najib Savirisni qabul qildi.

Kerolin Lemm bilan muloqotda Oʻzbekiston 
— AQSH strategik sheriklik munosabatlarida 
yuqori darajaga erishilgani hamda palata mam-
lakatlarimiz savdo-iqtisodiy va investitsiyaviy 
hamkorligini rivojlantirishga salmoqli hissa 
qoʻshayotgani taʼkidlandi.

AQSh, XITOY, YEVROPA VA MISR YETAKCHI KOMPANIYALARINING 
MAMLAKATIMIZDAGI BIZNESINI KENGAYTIRISH REJALARI MUHOKAMA QILINDI 

Uchrashuvda “Air Products”, “CNH Indus-
trial” va “Silverleaf” kompaniyalari rahbarlari 
ham ishtirok etdi.

Oʻzaro savdo va investitsiyalar hajmi barqa-
ror oshmoqda, energetika, qishloq xoʻjaligi, 
mashinasozlik, oziq-ovqat sanoati va boshqa 

tarmoqlarda loyihalar muvaffaqiyatli amalga 
oshirilmoqda.

Kerolin Lemm AQSH ishbilarmon doi-
ralari nomidan davlatimiz rahbariga ikki 
mamlakat iqtisodiy hamkorligiga shaxsan 
eʼtibor qaratayotgani va uni har tomonlama 

qoʻllab-quvvatlayotgani uchun samimiy min-
natdorlik bildirdi.

Amerika tadbirkorlarining Oʻzbekistondagi 
faoliyatni kengaytirish, moliyaviy instrument 
va mexanizmlarni rivojlantirish borasidagi il-
gʻor tajribani joriy etish hamda turli tarmoqlar-

da loyihalarni amalga oshirish boʻyicha aniq 
rejalari muhokama qilindi.

Joriy yilda Toshkent shahrida AQSHning 
peshqadam kompaniya va banklari ishtirokida 
biznes forumini oʻtkazish yuzasidan kelishuvga 
erishildi.

Xitoyning yetakchi “CAMCE” korporat-
siyasi raisi Van Bo bilan Toshkent shahrida 
Olimpiya shaharchasi qurilishi hamda energeti-
ka, sanoat va infratuzilma sohalaridagi loyihalar 
portfelini kengaytirish masalalari muhokama 
qilindi.

Yoxud poytaxtimiz mezbonlik 
qilgan yana bir nufuzli xalqaro 

anjuman ahamiyati xususida

SARMOYADORLAR 
NEGA O‘ZBEKISTONNI
AFZAL BILMOQDA?koʻrsatish masalalariga ham alohida eʼti-

bor qaratilmoqda.
Bugungi kunda faqat yagona taʼsischisi no-

gironlik birlashmasi boʻlgan korxonalar mah-
sulotlari davlat buyurtmasi boʻyicha toʻgʻri-
dan-toʻgʻri shartnomalar asosida xarid qilinadi.

Shu bilan birga, yurtimizda ishchilari
ning 50 foizi nogironligi boʻlgan shaxslar-

dan iborat  669 ta korxona hamda 8 ming 
300 nafar yakka tartibdagi tadbirkor bor. 
1-2-may kunlari poytaxtimizda oʻtkazil-
gan “Inson uchun” nomli koʻrgazmada 
ularning mahsulotlari namoyish etilib, 360 
milliard soʻmlik shartnomalar imzolandi.

Davlatimiz rahbari forumdagi nutqida investorlar va xalqaro tashkilotlarni bu yirik 

mintaqaviy loyihalarda qatnashishga chaqirib, shu orqali Buyuk ipak yoʻlini zamonaviy 
asosda qayta tiklashni taklif qildi. Ushbu strategik loyihalar hayotiyligi butun dunyoga 

katta manfaat keltirishi shubhasiz.

Boshlanishi 1-betda

Boshlanishi 1-betda

Hukumat hamda investorlar oʻrtasida ochiq va samarali 
muloqotning yoʻlga qoʻyilgani barqaror iqtisodiy 
taraqqiyotning asosiy kaliti ekanini qayd etib, davlatimiz 
rahbari muayyan yoʻnalishlar boʻyicha ishchi guruhlarni 
tashkil etishni taklif qildi hamda kengashning kelgusi 
faoliyati ustuvor yoʻnalishlarini koʻrsatib oʻtdi.

Mamlakatimizda faoliyat yuritishda 
katta tajriba toʻplagan kompaniya yirik 
loyihalarni moliyalashtirish, qurish va eks
pluatatsiya qilishning butun zanjirini qam
rab oladigan yechimlarni taqdim etishga 
ixtisoslashgan.

“Goldwind” prezidenti Sao Chjigan 
bilan kompaniyaning Oʻzbekistonda 
“yashil” energetikani rivojlantirishda-
gi ishtiroki istiqbollari koʻrib chiqildi. 
Kompaniya shamol energetikasi tex-
nologiyalarini ishlab chiqishga ixti-
soslashgan boʻlib, jahondagi yetakchi 
shamol turbinalari ishlab chiqaruvchisi 
hisoblanadi. Shamol elektr stansiyalari 
qismlarini ishlab chiqarishni mahalliy-
lashtirish va joriy loyihalarni jadallash
tirishga kelishib olindi.

“China Southern Power Grid” bi-
lan Buxoro viloyatida shamol elektr 
stansiyalari, butun mamlakat boʻylab gid
roakkumulyatsiya stansiyalari va yuqori 
kuchlanishli liniyalar qurish loyihalari 
muhokama qilindi.

AQSh, XITOY, YEVROPA VA MISR YETAKCHI 
KOMPANIYALARINING MAMLAKATIMIZDAGI BIZNESINI 

KENGAYTIRISH REJALARI MUHOKAMA QILINDI

IJTIMOIY XIZMATLAR KO‘LAMINI OSHIRISH 
BO‘YICHA TAKLIFLAR KO‘RIB CHIQILDI

Bu borada aholiga keng imkoniyat yara
tish maqsadida xodimlari sonining kamida 
50 foizi nogironligi bor shaxslardan iborat 
boʻlgan barcha tashkilotlar hamda yakka tar-
tibdagi tadbirkorlarning mahsulotlarini dav-
lat buyurtmasi boʻyicha toʻgʻridan-toʻgʻri 
shartnoma asosida xarid qilishga ruxsat 
berish taklif etilmoqda. Buning natijasi-
da 3 mingga yaqin tadbirkorlar tomonidan 
qoʻshimcha 20 mingga yaqin nogironligi 
boʻlgan shaxslarni ish bilan taʼminlash im-
koni yaratiladi.

Jahon sogʻliqni saqlash tashkiloti
ning maʼlum qilishicha, jamiyatda har uch 
ayoldan biri zoʻravonlikning muayyan 
shakliga uchramoqda. Shuning uchun rivoj
langan davlatlarda bunday shaxslarga tezkor 
psixologik, tibbiy va huquqiy yordam koʻr-
satish yoʻlga qoʻyilgan.

Munosabat

Alisher QODIROV,
Oliy Majlis Qonunchilik palatasi 
Spikeri oʻrinbosari

Prezidentimizning investitsiya forumidagi 
nutqida qayd etilganidek, ushbu anjuman 
global geosiyosiy va iqtisodiy muammolar avj 
olayotgan, barqaror rivojlanish yoʻlida xavf va 
tahdidlar kuchayib borayotgan davrga toʻgʻri 
kelmoqda.

Bugungi global geosiyosiy va geoiqtisodiy 
murakkabliklar va transformatsiyalar davrida 
har bir davlat oʻz yoʻlini topishga harakat 
qilmoqda. Investorlar uchun ham mislsiz kurash 
ketyapti. Birorta davlat muammolarini yakka 
oʻzi hal qila olmasligi borgan sari isbot talab 
qilmaydigan haqiqatga aylangan bir sharoitda 
eng zarur investitsiya oʻzaro ishonch ekani 
maʼlum boʻlyapti.

Shu nuqtayi nazardan, mamlakatimizning 
nafaqat iqtisodiy, ijtimoiy-siyosiy hayotida ham 
muhim ahamiyat kasb etadigan bunday nufuzli 
anjumanning yurtimizda oʻtkazilganida ramziy 
maʼno bor. 

Taʼkidlanganidek, Oʻzbekiston islohot
larining birinchi qadami Markaziy Osiyo 
davlatlari bilan qoʻshnichilik munosabatlarini 
tiklash, oʻzaro ishonchni mustahkamlash, bu 
orqali dunyoga yon qoʻshnilar bilan qanday 
hamkorlik qilish kerakligini koʻrsatish boʻldi 
va ushbu qisqa davrda kutilganidan ham yaxshi 
natija berdi. Bu bugun dunyoda hukm surayotgan 
inqiroz asosida, avvalo, ishonchsizlik yotgan 
bir sharoitda Oʻzbekiston toʻgʻri poydevorga 
tayangan holda oʻz kelajagini yaratayotganiga 
yaqqol misoldir. 

Bugun transport yoʻlaklari har bir davlat 
taraqqiyoti uchun juda muhim ahamiyat kasb 
etmoqda. Afsuski, mamlakatimiz, xususan, 
mintaqamiz davlatlari jugʻrofiy joylashuvi 

tufayli dengizga toʻgʻridan toʻgʻri chiqa 
olmaydi. Bitta mamlakat hududi orqali dengiz 
yoʻllariga chiqish imkoniyatiga ega davlatlar 
soni 40 dan ziyod boʻlsa, ikkita mamlakat 
hududi orqali chiqadigan davlatlar bor-yoʻgʻi 
ikkita va ulardan biri Oʻzbekiston. Bu ham 
tabiiy ravishda Markaziy Osiyo integratsiyasiga, 
uning markazida joylashgan Oʻzbekiston 
taraqqiyotiga xalaqit bermoqda.

Lekin bugungi murakkabliklarga qaramay, 
yurtimiz mavjud imkoniyatlardan samarali 
foydalanish maqsadida qoʻshni Afgʻonistonda 
tinchlikni taʼminlashga munosib hissa qoʻshish 
orqali strategik loyihalar, xususan, Oʻzbekiston 

— Afgʻoniston — Pokiston yoʻnalishi orqali 
dengiz yoʻliga koridor ochishga harakat qil
moqda. Shuningdek, Oʻzbekiston — Qir
gʻiziston — Xitoy temir yoʻli nafaqat 
mamlakatimiz, qolaversa, Markaziy Osiyoni 
global tranzit markaziga aylantiradi. 

Davlatimiz rahbari forumdagi nutqida 
investorlar va xalqaro tashkilotlarni bu yirik 
mintaqaviy loyihalarda qatnashishga chaqirib, 
shu orqali Buyuk ipak yoʻlini zamonaviy asosda 
qayta tiklashni taklif qildi. Ushbu strategik 
loyihalar hayotiyligi butun dunyoga katta 
manfaat keltirishi shubhasiz.

Bugun ayrim mintaqalarda urush hara
katlari kuchaygan, davlatlar oʻrtasidagi 
munosabatlarga darz ketgan, iqtisodiy tanglik 
avj olgan, xavf-xatarlar kuchayib, yirik 
iqtisodiyotlar, yirik davlatlar urush uchun 
qoʻllab-quvvatlov, hamkorlar, dastak izlayotgan 

bir davrda Oʻzbekiston Toshkent forumi 
orqali oʻzaro manfaatli hamkorlik uchun 
investor va ishonchli doʻstlar qidirmoqda. Bu 
Oʻzbekistonning dunyodagi oʻziga xos oʻrnini 
koʻrsatadi. 

Forumda ishtirok etayotgan Turkiya Res
publikasi vitse-prezidenti Javdat Yilmaz 
taʼkidlaganidek, butun dunyo oʻzgarishni, 
oʻzgartirishni xohlaydi va oʻzgarish uchun 
maslahatlar, tavsiyalar beradi. Lekin hech 
qachon oʻzi oʻzgarishi haqida oʻylamaydi. 
Oʻzbekiston noyob namuna sifatida avval 
oʻzini oʻzgartirdi, kamchiliklarini tahlil qildi va 
ularni bartaraf etib, oʻzgarib, bugun dunyoga 

hamkorlik taklif qilyapti. Bu tajribadan barcha 
davlatlar oʻrnak olsa arziydi.

Mutaraqqiy mamlakatlarda boʻladimi, en
di rivojlanayotgan mamlakatda boʻladimi, 
iqtisodiyotlar oʻrtasida hamkorlik oʻrnatilmas 
ekan, xalqaro tinchlikka kafolat boʻlmayapti. 
Biz ana shunday kunlarda yashayapmiz. Qisqa 
muddatda yopiq mamlakatdan ochiq davlatga 
aylangan Oʻzbekiston ham bugun ana shu 
hamkorlikka va dunyodagi tinchlik jarayonlari 
mustahkamlanishiga munosib hissa qoʻshyapti. 
Buning isbotini jiddiy va global masalalar 
muhokama qilinayotgan Toshkent forumida 
bildirilgan fikr-mulohazalardan ham koʻrish 
mumkin. 

Prezidentimiz taʼkidlaganidek, asosiy maq
sadimiz Oʻzbekistonni xorijiy investorlar 
uchun ishonchli va uzoq muddatli hamkorga 
aylantirishdir.

O‘ZBEKISTON O‘ZGARDI, BOSHQALARNI HAM
O‘ZGARISHGA DA’VAT QILYAPTI

Shu yil 2-3-may kunlari poytaxtimizda nufuzli tadbir — III Toshkent xalqaro 
investitsiya forumi boʻlib oʻtdi. Anjumanda yuzga yaqin davlatdan 2500 
dan ortiq mehmon, jumladan, hukumat rahbarlari, BMT, YTTB, OPEK, 
SHHT kabi nufuzli tashkilotlardan vakillar ishtirok etgani ushbu forumning 
ahamiyatidan dalolat beradi, albatta. Forum ikki va koʻp tomonlama 
hamkorlikni kengaytirish, eng dolzarb muammolarni muhokama qilish, ilgʻor 
gʻoya va yondashuvlarni ishlab chiqish uchun samarali muloqot maydoniga 
aylangani esa uning ahamiyatini yanada oshirmoqda.

O‘ZARO KENGASHIB, ANIQ AMALIY 
QADAMLAR TASHLASAK, KO‘ZLAGAN YUKSAK 

MARRALARIMIZGA ALBATTA ERISHAMIZ
Kengashning asosiy vazifalari muvaf-

faqiyatli tajriba va xalqaro amaliyotdan 
kelib chiqib, mamlakatimizni investitsi-
yaviy, savdo-texnologik va innovatsiyaviy 
rivojlantirishning eng muhim yoʻnalishlari 
boʻyicha maslahat berish hamda Oʻzbekis
ton hukumati va xorijiy investorlar oʻrtasi-
da ochiq muloqotni taʼminlashdan iborat. 
2022-yilda boʻlib oʻtgan birinchi sessiyada 
ushbu mexanizmning samarali faoliyat yu-
ritishi uchun poydevor yaratilgan edi.

Bu galgi majlisni ochar ekan, davlatimiz 
rahbari kuni kecha oʻtgan uchinchi Tosh-
kent investitsiya forumining samarali nati-
jalarini qayd etdi hamda kengash aʼzolariga 
Yangi Oʻzbekiston taraqqiyotini qoʻllab-
quvvatlashga qoʻshayotgan hissasi uchun 
minnatdorlik bildirdi. 

Bugungi kunda jahon iqtisodiyotida be-
qarorlik tobora kuchayib, energetika, oziq-
ovqat sohalari va ekologik tizimda inqiroz
lar oʻtkir tus olayotgani taʼkidlandi.

— Bunday murakkab sharoitda sizlar 
bilan bamaslahat, oʻzaro kengashib, aniq 
amaliy qadamlar tashlasak, koʻzlagan yuk-
sak marralarimizga albatta erishamiz, — 
dedi Prezident.

Mamlakatimizda qulay investitsiya va 
biznes muhitini takomillashtirishga qa-

ratilgan investitsiyalar va maxsus erkin 
zonalar toʻgʻrisidagi qonun loyihalarini 
ishlab chiqishga hissa qoʻshgan ishchi 
guruh faoliyati alohida mamnuniyat bilan 
qayd etildi.

Iqtisodiy hamkorlik va taraqqiyot tash-
kiloti jamoasi tomonidan boshlanayotgan 
investitsiya siyosati tahlili juda muhimligi, 
ushbu loyiha mamlakatimizdagi investit-
siya muhitini yanada yaxshilash borasida 
asosiy yoʻnalishlarni belgilab olishga va 
samarali mexanizmlarni yaratishga xizmat 
qilishi taʼkidlandi.

Hukumat hamda investorlar oʻrtasida 
ochiq va samarali muloqotning yoʻlga qoʻ
yilgani barqaror iqtisodiy taraqqiyotning 
asosiy kaliti ekanini qayd etib, davlatimiz 
rahbari muayyan yoʻnalishlar boʻyicha 
ishchi guruhlarni tashkil etishni taklif qildi 
hamda kengashning kelgusi faoliyati ustu-
vor yoʻnalishlarini koʻrsatib oʻtdi.

Birinchidan, kapital bozorini rivoj
lantirish. Bu yoʻnalishda xorijiy inves-
torlarning talablariga toʻla javob beradigan 
xalqaro moliya markazini rivojlantirish 
uchun ichki va tashqi kapitalni keng jalb 
etishga eʼtibor qaratish taklif qilindi.

Ikkinchidan, masʼuliyatli biznes yu-
ritish. Bu borada iqtisodiyot barqarorligi, 
shaffofligi va ochiqligini taʼminlashga qa-
ratilgan Iqtisodiy hamkorlik va taraqqiyot 

O‘ZBEKISTON RESPUBLIKASI PREZIDENTI 
SHAVKAT MIRZIYOYEVNING XORIJIY 

INVESTORLAR KENGASHINING IKKINCHI 
YALPI MAJLISIDAGI NUTQI

Shu oʻrinda Investitsiyalar va Maxsus 
erkin zonalar toʻgʻrisidagi qonun loyihalari-
ni tayyorlashga hissa qoʻshgan ishchi guruh 
faoliyatini alohida mamnuniyat bilan taʼkid-
lab oʻtmoqchiman.

Ekspertlar tomonidan ishlab chiqilgan 
ushbu muhim hujjatlar mamlakatimizda qu-
lay investitsiya va biznes muhitini takomil-
lashtirishda ulkan qadam boʻlishiga amin-
man.

Bundan tashqari, Iqtisodiy hamkorlik 
va taraqqiyot tashkiloti jamoasi tomonidan 
boshlanayotgan investitsiya siyosati tahlili 
biz uchun juda muhimdir. Ushbu loyiha mam-
lakatimizdagi investitsiya muhitini yanada 
yaxshilash borasida asosiy yoʻnalishlarni 
belgilab olishga va samarali mexanizmlarni 
yaratishga xizmat qiladi.

Biz bu tashkilotning mamlakatimizni doi
miy qoʻllab-quvvatlayotgani va amalga oshi
rib kelayotgan chuqur tahlillarini yuksak ba-
holaymiz hamda bundan buyon ham u bilan 
yaqin hamkorlikni kengaytirishdan manfaat-
dormiz.

Hukumat hamda investorlar oʻrtasida 
ochiq va samarali muloqotning yoʻlga qoʻyil-
gani barqaror iqtisodiy taraqqiyotning asosiy 
kalitidir.

Albatta, hali oldimizda birgalikda amal-
ga oshirishimiz zarur boʻlgan ulkan vazifa 
va maqsadlar turibdi. Shu sababli bugun-
gi zamon bilan hamnafas qadam tashlab, 
oʻz oldimizga aniq rejalarni qoʻyishga va 
saʼy-harakatlarimizni yanada uygʻunlashti
rishga chaqiraman.

Kengashimiz doirasida quyidagi yoʻna
lishlarda ishchi guruhlarni tashkil etish va 

ularni toʻliq amalga oshirishda sizlarni faol 
ishtirok etishga taklif etaman.

Birinchidan, kapital bozorini rivoj
lantirish. Bu yoʻnalishda xorijiy investorlar
ning talablariga toʻla javob beradigan xalqaro 
moliya markazini rivojlantirish uchun ichki 
va tashqi kapitalni keng jalb etishga asosiy 
eʼtiborni qaratish lozim.

Ikkinchidan, masʼuliyatli biznes yuritish. 
Bu borada iqtisodiyot barqarorligi, shaffofligi 
va ochiqligini taʼminlashga qaratilgan Iqti-
sodiy hamkorlik va taraqqiyot tashkilotining 
tegishli tamoyillarini keng joriy etish dolzarb 
vazifadir.

Uchinchidan, muqobil investitsiyalarni 
ragʻbatlantirish. Bunda startap, innovatsion 
loyihalar, birgalikdagi sarmoyalarni koʻpay-
tirish uchun qulay shart-sharoitlar yaratish 
maqsadida “Venchur investitsiyalar toʻgʻrisi-
da”gi yangi qonunni ishlab chiqish va qabul 
qilish katta ahamiyatga ega.

Toʻrtinchidan, investorlar bilan ishlash 
tizimini raqamlashtirish. Xorijiy investorlar 
bilan davlat organlari oʻrtasidagi barcha xiz
matlarni amalga oshirish uchun mukammal 
elektron platformani ishlab chiqish va amali-
yotga keng joriy etish vaqti keldi, deb oʻylay-
man. Bu investorlarni qiynayotgan kompleks 
muammolarni oʻz vaqtida va tizimli hal etish-
ga imkon beradi.

Sizlarning boy bilim va tajribangiz, 
zamonaviy yondashuvlaringiz biz uchun ni-
hoyatda muhimligini yana bir bor taʼkid
lamoqchiman. Ishonamanki, Oʻzbekiston siz
larning qizgʻin qoʻllab-quvvatlashingiz orqali 
jadal oʻsish surʼatlarini namoyish etishda 
davom etadi.

Men barchangizni bugungi muhokamalar 
va yangi tashabbuslarni ishlab chiqishda faol 
ishtirok etishga taklif etaman. Sizlar bilan 

hamjihat boʻlib, yelkama-yelka turib harakat 
qilsak, xalqimiz turmush darajasini oshirish-
ga va Oʻzbekistonning farovon kelajagini 
taʼminlashga qodirmiz.

Hurmatli uchrashuv ishtirokchilari!
Afsuski, tadbir reglamenti va protokol sizlar 

ilgari surgan barcha takliflar boʻyicha alohida, 
batafsil toʻxtalishimizga imkon bermaydi.

Oʻzbekiston bilan uzoq muddatli hamkor-
likni va konstruktiv muloqotni kengaytirish 
borasidagi qatʼiy intilish va niyatlaringizni 
yuksak qadrlayman.

Takror aytaman: mamlakatimizda bizne-
singizni muvaffaqiyatli yuritish, oʻzingizni 
erkin va ishonchli his etishingiz uchun sizlar-
ga barcha shart-sharoitlarni yaratib beramiz.

Ishontirib aytmoqchimanki, aytilgan bar-
cha tashabbus va tavsiyalaringizni toʻliq ino-
batga olamiz.

Fursatdan foydalanib, hurmatli Reno-Basso 
xonimga islohot va oʻzgarishlarimizni doimiy 
qoʻllab-quvvatlab kelayotgani, qoʻshma das-
turlarni samarali amalga oshirayotgani uchun 
yana bir bor tashakkur izhor etmoqchiman.

Bugundan boshlab, Kengash faoliyatida 
butunlay yangi tizim joriy etamiz.

Ushbu zalda oʻtirgan hukumatimiz 
aʼzolari, vazirlarimiz, Prezident Administ
ratsiyasining masʼul xodimlari sizlar bilan 
har oy uchrashadi va muloqotlarimizni izchil 
davom ettiradi.

Kiritilgan har bir taklif, aytilgan har bir 
loyiha boʻyicha alohida “yoʻl xaritasi” qabul 
qilinadi. Ularni shaxsan oʻzim qatʼiy nazorat-
ga olaman.

Soʻzimning yakunida sizlarga sihat-salo-
matlik, professional faoliyatingiz va shax-
siy hayotingizda ulkan muvaffaqiyatlar yor 
boʻlishini tilab qolaman.

Eʼtiboringiz uchun rahmat!

tashkilotining tegishli tamoyillarini keng 
joriy etish dolzarb vazifadir.

Uchinchidan, muqobil investitsiyalarni 
ragʻbatlantirish. Bunda startap, innovat-
sion loyihalar, birgalikdagi sarmoyalarni 
koʻpaytirish uchun qulay shart-sharoitlar 
yaratish maqsadida “Venchur investitsi-
yalar toʻgʻrisida”gi yangi qonun ishlab 
chiqiladi.

Toʻrtinchidan, investorlar bilan ishlash 
tizimini raqamlashtirish.

— Xorijiy investorlar bilan davlat or-
ganlari oʻrtasidagi barcha xizmatlarni 
amalga oshirish uchun mukammal elektron 
platformani ishlab chiqish va amaliyotga 
keng joriy etish vaqti keldi, deb oʻylayman. 
Bu investorlarni qiynayotgan kompleks 
muammolarni oʻz vaqtida va tizimli hal 
etishga imkon beradi, — dedi Prezident.

Kengash aʼzolarining qoʻllab-quv-
vatlashi orqali Oʻzbekiston jadal oʻsish 
surʼatlarini namoyish etishda davom etishi, 
xalqimiz turmush darajasini oshirishi va 
yurtimiz farovon kelajagini taʼminlashiga 
ishonch bildirildi.

Soʻzga chiqqanlar Yangi Oʻzbekis-
tondagi keng koʻlamli islohotlar dasturini 
yuqori baholadilar. Davlatimiz rahbariga 
investitsiya faoliyatini har tomonlama qoʻl-
lab-quvvatlayotgani va oʻzaro manfaatli 
hamkorlikni davom ettirishga qatʼiy intili-
shi uchun minnatdorlik bildirdi.

Majlis yakunida Prezidentimiz ishtirok-
chilar tomonidan bildirilgan barcha tashab-
bus va tavsiyalar toʻliq inobatga olinishini 
taʼkidladi. Hukumatga barcha takliflarni 
batafsil koʻrib chiqish va ularning amalga 
oshirilishini nazoratga olish topshirildi.

Kiritilgan har bir taklif, aytilgan har bir 
loyiha boʻyicha alohida “yoʻl xaritasi”ni 
qabul qilishga koʻrsatma berildi.

OʻzA

Oʻzbekistonda elektr hisoblagichlar ishlab 
chiqarish boʻyicha “Holley Group” kompani-
yasi muvaffaqiyatli ishlayotgani qayd etildi. 
Toshkent viloyatida texnopark qurish va unga 
Xitoyning yirik kompaniyalarini jalb qilish 
yuzasidan kelishuvga erishildi.

Yevropaning bir qator yetakchi kom-
paniyalari rahbarlari bilan uchrashuvda 
“Suez” kompaniyasi raisi va bosh direk-
tori Sabrina Sussan, “Arsenale Group” 
kompaniyasi bosh direktori Paolo Barlet-
ta, “Airbus” korporatsiyasining Yevropa 
boʻyicha prezidenti Yoxan Pelisye hamda 
“Linde” kompaniyasining Yevropa va Ya-
qin Sharq boʻyicha prezidenti Oliver Pfann 
qatnashdi.

Davlatimiz rahbari ushbu uchrashuv 
Yevropa biznesining Oʻzbekistondagi 
faoliyatni kengaytirishga qiziqishi tobora 
ortib borayotganidan dalolat ekanini katta 
mamnuniyat bilan qayd etdi.

Investitsiyaviy va innovatsiyaviy sherik-
lik, suv taʼminoti, fuqarolik aviatsiyasi, qu-
rilish materiallarini ishlab chiqarish, turizm 
va boshqa sohalarda aniq loyihalarni amal-
ga oshirish istiqbollariga alohida eʼtibor 
qaratildi.

Yevropa kompaniyalari rahbarlari 
Oʻzbekiston Prezidentiga samimiy qabul 
hamda investorlarning samarali faoliyatiga 
yaratilayotgan qulay sharoitlar uchun min-
natdorlik izhor etdi. Ustuvor tarmoqlardagi 
muhim loyiha va dasturlarni amalga oshi
rishda bundan buyon ham ishtirok etishga 
tayyor ekanini bildirdi.

Misrning “Orascom Investment Hol
ding” kompaniyasi raisi Najib Saviris bilan 
uchrashuvda oʻzaro manfaatli hamkorlikni 
yanada kengaytirish hamda avval erishilgan 
kelishuvlarga muvofiq qoʻshma loyihalarni 
ilgari surish masalalari koʻrib chiqildi.

Oʻzbekiston iqtisodiyotining turli tar-
moqlarida, shu jumladan, togʻ-kon sanoati, 
oziq-ovqat mahsulotlarini ishlab chiqarish, 
turizm, qurilish, infratuzilmani rivojlan-
tirish va boshqa sohalardagi loyihalar-
ni amalga oshirishga toʻgʻridan-toʻgʻri 
investitsiyalarni jalb qilishga alohida eʼti-
bor qaratildi.

Najib Saviris yurtimiz iqtisodiyotiga 
Misr investitsiyalarini koʻpaytirish uchun 
barcha saʼy-harakatlarni ishga solishga 
tayyorligini bildirdi.

OʻzA

Yurtimizda tazyiq va zoʻravonlikka 
uchragan ayollarga mahalla darajasida 
koʻrsatiladigan xizmatlar yoʻq. Tuman da-
rajasidagi amaliy yordam sifati ham yuqori 
emas.

Shu bois, zoʻravonlik holatlarida ijti-
moiy xizmatlar koʻrsatishning 3 bosqichli 
yangi tizimini joriy etish taklif qilinmoqda. 
Unga koʻra, mahalla darajasida ijtimoiy xo-
dim, profilaktika inspektori va xotin-qizlar 
faoli tomonidan tazyiq holati oʻrganilib, 
doimiy kuzatib boriladi. Tuman miqyosida 
“Inson” markazlarida himoya orderi talab 
qilmasdan psixologik, huquqiy va bosh-
qa turdagi ijtimoiy xizmatlar koʻrsatiladi. 
Shifoxonalarning shoshilinch boʻlimlarida 
birlamchi koʻmak xonalari tashkil etiladi.

Viloyat darajasida reabilitatsiya mar
kazlarida ariza talab etmagan holda ijti-
moiy xizmatlar koʻrsatish shartnomasiga 
muvofiq 6 oygacha boshpana va chuqur 

reabilitatsiya qilish uchun psixologik va 
huquqiy xizmatlar koʻrsatiladi.

Bundan tashqari, taʼlim va mehnat mu-
nosabatlarida zoʻravonlikning oldini olish 
choralari ham koʻriladi. Bunda himoya 
orderini berish bilan bir vaqtda zoʻravon-
ni tuzatish dasturi ishlab chiqiladi va “In-
son” markazi bilan kelishgan holda amalga 
oshiriladi. Ichki ishlar organlari tomonidan 
zoʻravonlarning reyestrini yuritish tartibi 
joriy etiladi.

Zoʻravonlikka uchragan shaxslarga ij-
timoiy xizmatlar standarti ishlab chiqiladi. 
Bu sohada nodavlat notijorat tashkilotlari 
rivojlantiriladi.

Davlatimiz rahbari bu takliflarni maʼqul-
lab, ularni manzilli yoʻlga qoʻyish, har bir 
ayol uchun munosib turmush va mehnat 
sharoitlari yaratish boʻyicha qoʻshimcha 
koʻrsatmalar berdi.

OʻzA

YANGI O‘ZBEKISTON
Oʻzbekiston rivojlangan 50 mamlakat qatoriga kirishni koʻzlagan. Bugungi ishlarimiz, odamlar 

hayotidagi oʻzgarishlar ayni shu maqsadga qaratilgan. Muhimi, ishlar avvalgidek faqat qogʻozda yoki 
quruq gap sifatida qolib ketayotgani yoʻq. Davlatimiz rahbari har bir yirik loyihani shaxsan nazorat 

qilmoqda. Har bir soha vakillari bilan samimiy, ochiq muloqot oʻtkazmoqda. Oddiy odamlarni 
qiynayotgan masalalarni ularning yoniga borib oʻrganmoqda.

Buyuk o‘zbek yo‘li

Toshkent xalqaro investitsiya forumi bu
gun shunday kutiladigan, muzokaralar olib 
boriladigan va muayyan toʻxtamga kelinadigan 
muhim maydonga aylanib ulgurdi. Islohotlar 
tufayli hamma sohada izchillik taʼminlandi. 
Qilinadigan ishlar, roʻyobga chiqadigan 
loyihalar muntazam koʻrinish kasb etdi. 
Binobarin, tashqi dunyoga ochiqlik xalqaro 
tajribada hamkorlikning muhim mezoni 
sifatida koʻriladi. Davlatimiz rahbari forumning 
ochilish marosimidagi nutqida taʼkidlaganidek, 
mamlakatimizda investitsiya va biznes muhitini 
tubdan yaxshilash, bu yoʻldagi toʻsiqlarni 
bosqichma-bosqich bartaraf etish uchun qatʼiy 
qadamlar tashlandi. Har bir sarmoyador oʻzini 
erkin va ishonchli his qilishi uchun keng koʻlamli 
islohotlar amalga oshirildi va oshirilmoqda. 
Shu bois, oʻtgan uch yilda mazkur forum 
investitsiyaviy hamkorlikni mustahkamlash, 
eng dolzarb muammolarni muhokama qilish, 
ilgʻor gʻoya va yondashuvlarni ishlab chiqish 
uchun samarali muloqot maydoni vazifasini 
oʻtayapti.

Bugun biz uchinchi ming yillikning 
dastlabki choragida, ilm-fan, texnika moʻjizasi 
taraqqiy etgan, bir qarashda hayot bir tekis 
kechayotgandek tuyuladigan shiddatli davrda 
yashayapmiz. Rivojlanish qanchalik jadal 
boʻlmasin, insoniyat hayot tarziga salbiy 
taʼsir qiluvchi turli notinchliklar, siyosiy va 
harbiy qarama-qarshiliklar, tabiiy hamda 
iqtisodiy buhronlar singari omillar ham yoʻq 
emas. Ular bugun dunyoning turli burchagida 
turli koʻrinishda boʻy koʻrsatmoqda. Bunday 
murakkab va tahlikali sharoitda, tabiiyki, 
mamlakatlar tinchlikni taʼminlash, fuqarolariga 
munosib turmush sharoiti yaratib berish hamda 
jahon hamjamiyatida oʻzining munosib oʻrnini 
topishga intilishi har qachongidan muhim va 
oʻta dolzarb masalaga aylanayotgani ham bor 
gap. Shu jihatlarni inobatga olsak, Toshkent 
xalqaro investitsiya forumining ahamiyati va 
salmogʻi yanada ortadi.

Iqtisodiyotimiz qariyb ikki barobar oʻsib, 
oʻtgan yil yakuni boʻyicha bu oʻsish 6 foizni 
tashkil qilgani, inflyatsiya 9 foizgacha pasayib, 
savdo aylanmasi muttasil oshayotgani, valyuta 
bozori va oltin-valyuta zaxirasi barqarorligi 
saqlab qolinayotgani Oʻzbekiston oʻz yoʻlida 
qatʼiy odimlayotganini, barcha sohadagi 
islohotlar ortga qaytmas tus olayotganini 
anglatadi.

Aniq maqsadli 
tashabbuslar

Bugun xalqimizning erkin va farovon, 
qudratli yangi Oʻzbekistonni barpo etish 
boʻyicha xohish-irodasini roʻyobga chiqarish, 
har bir fuqaroga oʻz salohiyatini yuzaga 
chiqarish uchun imkoniyat berish, sogʻlom, 

bilimli va maʼnaviy barkamol avlodni 
tarbiyalash, global iqtisodiyotga daxldor kuchli 
iqtisodiyotni shakllantirish kabi masʼuliyatli 
vazifa turibdi.

“Oʻzbekiston — 2030” strategiyasi ana 
shu maqsadlarni roʻyobga oshirish uchun 
ishlab chiqilgan hamda uning doirasidagi 
saʼy-harakatlar butun boʻy-basti bilan shunga 
yoʻgʻrilgan va bu toʻgʻri ishdir. Zero, avval 
boshdanoq, inson qadri va manfaati hamma 
narsadan ustun qoʻyilgan siyosiy, iqtisodiy, 
ijtimoiy siyosatdan aynan shuni kutish oʻrinli.

Oʻzbekiston rivojlangan 50 mamlakat 
qatoriga kirishni koʻzlagan. Bugungi ish
larimiz, odamlar hayotidagi oʻzgarishlar ayni 
shu maqsadga qaratilgan. Muhimi, ishlar 
avvalgidek faqat qogʻozda yoki quruq gap 
sifatida qolib ketayotgani yoʻq. Davlatimiz 
rahbari har bir yirik loyihani shaxsan nazorat 
qilmoqda. Har bir soha vakillari bilan samimiy, 
ochiq muloqot oʻtkazmoqda. Oddiy odamlarni 
qiynayotgan masalalarni ularning yoniga borib 
oʻrganmoqda.

Prezidentimizning ochiqlikka asoslangan 
ish tutumi soha va tarmoqlarga, hududlarga 
koʻchib, odamlarning kundalik hayot 
tarzida oʻz aksini topyapti. Albatta, bular 
Oʻzbekistonda biznes yuritishni istagan 
ishbilarmonlar, xorijiy moliyaviy tashkilotlar, 
yirik xalqaro kompaniyalar egalari — 
sarmoyadorlar nazaridan chetda qolmaydi. 
Ularda mamlakatdagi islohotlarga ishonch 
uygʻonadi. Ishonchning ortishi esa mustahkam 
hamkorlikka yoʻl ochadi. Oʻzbekistondagi 
bu kabi oʻzgarishlar jahon hamjamiyati 
eʼtirofiga loyiq koʻrilayotganining, mahalliy 
ishbilarmonlar bilan hamkorlik qilish, sarmoya 
kiritishni istovchilar koʻpayayotganining boisi 
shunda.

Investorlarning nega aynan Oʻzbekis
tonga qiziqayotganiga ushbu forumda 
javob olish imkoni boʻldi. Nufuzli tadbirda 
mintaqaning ishonchli investitsiya markaziga 
aylanib borayotgan mamlakatimiz salohiyati 
toʻla namoyon qilindi. Har bir ishtirokchiga 
hamkorlar bilan manfaatlar kesishadigan 
nuqtalarni topishi, muayyan investitsiya 
loyihalarini oʻrganishi, oʻz yoʻnalishidagi 
soʻnggi yangiliklarni muhokama etishi va 
istiqbolli takliflarni qabul qilishi uchun barcha 
sharoit yaratib berildi.

“Oʻzbekiston — 2030” strategiyasida 
mamlakatimizda 250 milliard dollarlik 
investitsiyani oʻzlashtirish, jumladan, 110 
milliard dollarlik xorijiy investitsiya va 
davlat-xususiy sheriklik doirasida 30 milliard 
dollar investitsiya jalb qilish rejalashtirilgan. 
Shuningdek, umumiy qiymati 150 milliard 
dollarlik 500 dan ziyod strategik ahamiyatga 
ega texnologik va infratuzilmaviy loyihalarni 
roʻyobga chiqarish, hududlarning investitsiya 
reytingini yuritib, har bir hududning 

sarmoyadorlar uchun jozibadorligini yanada 
oshirish belgilangan.

Prezidentimiz uchinchi Toshkent xal
qaro investitsiya forumidagi nutqida xusu
siylashtirish toʻgʻrisidagi qonun qabul 
qilingani, 250 ta yirik korxonaning davlat 
ulushi va salkam 1000 ta koʻchmas mulk 
obyektini sotish, 12 ta korxona aksiyalarini 
fond bozorida birlamchi ommaviy joylashtirish 
(IPO) uchun yangi dastur ishga tushirilganini 
taʼkidladi. Tadbirkorlar barqarorligi reytingi 
joriy etilib, yuqori reytingga ega tadbirkorlik 
subyektlarida soliq tekshiruvi oʻtkazilmasligi, 
endi xorijlik sarmoyadorlar aksiyalardan 
olinayotgan dividend boʻyicha uch yil muddatga 
soliqlardan ozod etilishi alohida qayd etilgani 
ana shu maqsadlarga erishishda qoʻl kelishi 
shubhasiz. Bu ishlar oson bitmaydi, albatta. 
Davlatimiz rahbari nutqida keltirilganidek, 
“... Jahon iqtisodiyotining oʻsish surʼatlari 
soʻnggi uch yil davomida pasaymoqda. 
Toʻgʻridan-toʻgʻri xorijiy investitsiyalar bilan 
bogʻliq tendensiyalar ham kutilgan umidlarni 
oqlamayapti. 2023-yilda rivojlanayotgan 
davlatlarga kiritilgan investitsiyalar umumiy 
hajmi 9 foizga kamaydi”. Navbatdagi anjuman 
ana shunday sharoitda oʻtkazilgani bilan ham 
ahamiyatlidir. Bu oʻzaro ishonch, hurmat 
ruhi va bir-birini qoʻllab-quvvatlash tamoyili 
bugun birlamchi va ustuvor masalaga aylanib 
borayotgani, forum esa buning uchun poydevor 
boʻlishi lozimligini anglatadi. Zero, kengashli, 
bamaslahat ishda samarali natijaga erishiladi.

Eng koʻp tilga olinayotgan 
yoʻnalishlar

Davlatimiz rahbari nutqida investorlar 
uchun yaratilayotgan boshqa qulayliklar 
ham aytib oʻtildi. Xususan, yaqin vaqtda 
mamlakatimiz sanoat zonalari tizimida 
mutlaqo yangicha yondashuvlar joriy etilishi 
kutilmoqda. Sanoat zonalarini boshqarishga 
xususiy operatorlar, jumladan, yuqori malakali 
xorijiy kompaniyalarni faol jalb qilish amaliyoti 
kengaytiriladi. Maxsus iqtisodiy zonalar 
faoliyati muddati boʻyicha cheklovlar ham 
bekor qilinadi. Xorijlik sarmoyadorlarga yerni 
ijaraga berish muddati 25 yildan 49 yilgacha, 
yaʼni ikki barobar uzaytiriladi. Bunda qonunlar 
bilan kafolatlangan amaldagi imtiyoz va 
preferensiyalar toʻliq saqlab qolinadi.

Ekologik toza, barqaror energiya manbalarini 
yaratish hozir butun dunyoda eng koʻp tilga 
olinayotgan, eng koʻp sarmoya yoʻnaltirilayotgan 
sohalardan biriga aylangan. Binobarin, kelgusidagi 
ehtiyojni faqat shu yoʻl bilan qanoatlantirish 
mumkin. Ayni paytda mamlakatimizda bu borada 
28 ta loyiha ustida ishlar davom ettirilayotgani, 
Oʻzbekistonda 2030-yilgacha 20 gigavattdan ortiq 
qayta tiklanuvchi energiya quvvatlarini yaratish 
va energetika balansida uning ulushini 40 foizga 
yetkazish maqsad qilingani diqqatga sazovor.

Tahlillarga koʻra, yurtimizda quyosh va 
shamol energetikasi salohiyati elektrga hozirgi 
ehtiyojni 10-12 barobar ortigʻi bilan qoplashga 
yetadi. Davlatimiz bu sohaga katta eʼtibor 
qaratib, huquqiy zamin yaratayotir, “yashil” 
energiya manbalarini barpo qilish boʻyicha 
katta dasturlarga start berildi. Investorlar uchun 

jozibador muhit tashkil etildi. Natijada Buxoro, 
Jizzax, Qashqadaryo, Navoiy, Samarqand va 
Surxondaryo viloyatlarida 1,6 gigavattli 9 ta 
yirik quyosh va shamol elektr stansiyasi ishga 
tushirildi. Andijon, Samarqand, Surxondaryo 
va Toshkent viloyatlarida 183 megavattli 6 ta 
yirik va kichik GES foydalanishga topshirildi. 
Xullas, deyarli barcha viloyatda zamonaviy 
quyosh va shamol elektr stansiyalari barpo 
etilmoqda. Saudiya Arabistoni, BAA, Xitoy, 
Fransiya va Shveysariya kabi davlatlar bu 
borada bizga yaqin hamkor boʻlmoqda.

Umuman, joriy yil yakuniga koʻra, quyosh 
elektr stansiyalarining umumiy quvvatini 2,6 
gigavattga, shamol elektr stansiyalari quvvatini 
900 megavattga yetkazish va 400 megavattlik 
energiya saqlash qurilmalarini ishga tushirish 
rejalashtirilgan.

Islohotlar, qilingan ishlar samarasi 
taqqosda yanada yaqqol namoyon boʻladi. 
Yaqin-yaqingacha energetika mamlakatimiz 
iqtisodiyotining ogʻriqli nuqtalaridan biri. 
Aholini oddiy elektr toki bilan taʼminlashning 
oʻzi qiyin masala edi. Bu holat, ayniqsa, 
chekka-chekka hududlarda koʻp sezilardi. 
Qishloqlarda elektr kuniga bir-ikki soatga 
berilardi, xolos. Bu esa aholi turmush sharoitiga 
ham oʻz taʼsirini koʻrsatardi. Odamlar yoʻq 
elektr uchun ishlatilmaydigan maishiy texnika 
xarid qilishdan oʻzini tiyardi. Aniqrogʻi, xohishi 
boru, ilojini topolmasdi.

Bugun esa manzara butkul boshqacha. 
Yuqoridagi kabi istiqbolli loyihalar odamlarning 
kelajakka ishonchini oshirdi. Uylarda chiroq 
yonib, orzu-havaslar real voqelikka aylanmoqda. 
Albatta, nufus koʻpayib, iqtisodiyot rivojlanishi 
ortidan energiyaga talab ham ortib boraveradi. 
Forumdan oldin va uning doirasida erishilgan 
kelishuvlar oʻsayotgan talabni qanoatlantirishga 
xizmat qiladi.

Yana bir yoʻnalish — bank-moliya sohasini 
olaylik. Yaqin-yaqingacha oylik maoshimizni 
muayyan foiz evaziga naqdlashtirib yurgan 
oʻzimiz emasmidik?! Banklardan xorij 
valyutasini sotib olishni-ku, aytmasa ham 
boʻladi. Valyuta bozori ham ikkiga — rasmiy 
va “qora bozor”ga ajralib qolgandi. Oddiy 
odamlarni qoʻya turaylik, yirik tadbirkorlar 
ham valyuta masalasida qator toʻsiqlarga, 
cheklovlarga duch kelardi. Ipoteka krediti 
ajratish esa katta masalaga aylangandi.

Moliya tizimiga butunlay yangicha qarash 
va ish uslubini oʻrnatishga qaratilgan hujjatlar 
qabul qilinishi, banklarning xususiylashtirilishi, 
ulardagi transformatsiya jarayoni bunday 
toʻsiqlarga barham berdi. Xizmatlar 
raqamlashtirildi, foydalanish koʻlami kengaydi. 
Birgina misol: 2023-yilda tijorat banklari 
aholiga ajratgan ipoteka krediti 16,8 trillion 
soʻmni (2022-yilga nisbatan 17,3 foiz oshgan) 
tashkil etib, joriy yil 1-yanvar holatiga koʻra, 
ular qoldigʻi 58,2 trillion soʻmga (30 foiz koʻp) 
yetdi.

Ajratilgan ipoteka kreditining 58 foizi 
birlamchi, 42 foizi esa (2022-yil nisbatan 
17 foiz oʻsgan) ikkilamchi bozordan uy-joy 
sotib olish uchun yoʻnaltirildi. Bir yilda bank 
kartalariga 789 trillion soʻm kirim qilingan. 
Bu koʻrsatkich 2022-yilga nisbatan 1,4 barobar 
oshdi. 2023-yilda bank kartalaridagi 189 trillion 
soʻm naqdlashtirib olingan.

Endi odamlar uyidan chiqmasdan turib 
kredit olyapti. Zarur toʻlovlarni toʻlayapti. 
Qisqa muddatda valyuta xarid qila olyapti. 
Bular bugun oʻzimiz foydalanayotgan 
xizmatlarning baʼzilari, xolos. Oʻzbekistonda 
moliyaviy resurslarga talabni qanoatlantirish 
uchun kapital bozorini rivojlantirish boʻyicha 
yondashuvlar qayta koʻrib chiqilayotgani, 
xalqaro moliyalashtirish instrumentlarini 
rivojlantirish ustida ish olib borilayotgani 
esa sarmoyadorlar, ishbilarmonlar faoliyatiga 
yanada ijobiy taʼsir koʻrsatadi.

Forumda Oʻzbekiston taklif etgan 
yoʻnalishlardan yana biri foydali qazilmalardan 
unumli foydalanishni kengaytirish boʻldi. 
Mamlakatimiz bu borada ham katta imkoniyatga 
ega. Zaminimizda mineral resurslar va muhim 
metallarning katta zaxirasi mavjud. Xalqaro 
tajriba asosida yangi tahrirdagi “Yer osti 

boyliklari toʻgʻrisida”gi qonunning qabul 
qilinishi rejalashtirilayotgani ishlarni yangi 
bosqichga koʻtaradi, albatta.

Mamlakatimizda geologiya sohasiga har 
yili 1 trillion soʻmdan ortiq mablagʻ ajratilib, 
manzilli dasturlar amalga oshirilmoqda. 
Natijada oʻtgan yili togʻ-kon sanoatida ishlab 
chiqarish hajmi qariyb 11 milliard dollarga 
yetdi. Jahon iqtisodiyotida texnologik vaziyat 
tez oʻzgarayotgani, elektromobil ishlab 
chiqarish, “yashil” energetika, elektrotexnika 
sanoatida kamyob metallarga talab tobora ortib 
borayotganini inobatga olsak, sohaning kelajagi 
yorqin.

Bugun Oʻzbekistonda qulay va zamonaviy 
transport tizimlarini yaratishga katta eʼtibor 
qaratilmoqda. Temir yoʻl sohasida tub islohotlar 
olib borilmoqda, tarmoqqa xususiy investorlarni 
jalb etish uchun keng imkoniyatlar ochilmoqda. 
Pulli avtomobil yoʻli va tezyurar poyezd 
harakatlanadigan temir yoʻllar qurish boʻyicha 
qoʻshma loyihalar ishlab chiqilmoqda.

Toshkent, Buxoro va Urganch xalqaro 
aeroportlarini rivojlantirish va yangilarini qurish 
boʻyicha xorijlik salohiyatli investorlar bilan 
hamkorlik loyihalari tayyorlanyapti.

Oʻzbekiston investorlar va xalqaro tash
kilotlarni bu yirik mintaqaviy loyihalarda 

Yoxud poytaxtimiz mezbonlik qilgan yana bir 
nufuzli xalqaro anjuman ahamiyati xususida

Bugun sarmoyadorlardan, biznes vakillaridan pul olish, biror loyihaga 
jalb etish osonmas. Ular hech bir loyiha yoki mamlakatga behuda 
mablagʻ yoʻnaltirmaydi. Buning uchun yuz oʻylab, ming hisob-kitob 
qiladi. Obdon oʻrganadi, mulohaza yuritadi. Oddiy qilib aytganda, yetti 
oʻlchab, bir kesadi. Oʻzi uchun xulosa qilib, keyin amaliy harakatga 
kirishadi. Sarmoyadorlarning mamlakatimiz xususida ijobiy fikrga 
kelishi uchun sabablar yetarli. Boʻlmasa, oʻtgan uch yilda ushbu 
formatdagi forum nafaqat Oʻzbekiston yoki Markaziy Osiyo mintaqasi, 
balki xalqaro doirada eʼtibor qozonib, ahamiyatli anjuman sifatida 
baholanarmidi?! Unda qatnashish istagidagilar safi yil sayin kengayib, 
bu yil 93 mamlakatning 2,5 mingdan ziyod vakili bir joyda — azim 
Toshkentda jam boʻlarmidi?!

qatnashishga, Buyuk ipak yoʻlini zamonaviy 
asosda qayta tiklashga taklif qilyapti. Xitoy — 
Qirgʻiziston — Oʻzbekiston va Oʻzbekiston — 
Afgʻoniston — Pokiston temir yoʻllarini qurish 
boʻyicha ishlar boshlangan. Ushbu strategik 
loyihalar mintaqadagi geoiqtisodiy vaziyatni 
butunlay oʻzgartirib, Markaziy Osiyoni Shimol 
va Janub, Sharq va Gʻarb bilan bogʻlaydigan 
global tranzit markaziga aylantiradi. Bu 
investorlar uchun katta imkoniyatdir.

Sarmoya baribir insonga 
xizmat qiladi

Investitsiya qaysi yoʻnalish, tarmoq yoki 
sohaga yoʻnaltirilmasin, oxir-oqibat insonga, 
farovon va toʻkis turmushga xizmat qiladi. Bu, 
ayniqsa, axborot texnologiyalari yoʻnalishida 
yanada yorqin namoyon boʻladi. Chunki 
bugun va kelajak kasbi hisoblangan axborot 
texnologiyalari mutaxassislari uchun ilk zarur 
sarmoya ilm boʻlsa, ikkinchisi, shu ilmni yuzaga 
chiqarish uchun sarflanadigan mablagʻdir.

Shu maʼnoda, bir yil mobaynida 
mamlakatimizda axborot texnologiyalari 
xizmatlari va dasturiy mahsulotlar eksporti 
ikki barobar oshib, kelgusida bu koʻrsatkich 5 
milliard dollarga yetkaziladi. Kelgusida axborot 
texnologiyalari park rezidentlari soni oʻn 
barobar koʻpaytirilib, 100 ming yangi ish oʻrni 
yaratilishi rejalashtirilgan.

“Oʻzbekiston — 2030” strategiyasining 
birinchi maqsadi “Har bir insonga oʻz salohiyatini 
roʻyobga chiqarishi uchun munosib sharoitlarni 
yaratish” deya nomlanadi. Hozir dunyoda inson 
kapitali rivojiga nafaqat iqtisodiyot, balki butun 
jamiyatning yangi sifatini shakllantiruvchi 
omil sifatida qaralayotganini inobatga olsak, 
qilinadigan ishlar salmogʻi va yuki yanada ortadi. 
Yoshlarning zamonaviy kasblar bilan mashgʻul 
boʻlishini taʼminlash uchun har bir viloyatda 
bittadan “Kreativ park” tashkil etiladi. Bolalar 
maktabgacha taʼlim va tayyorlov guruhlariga toʻliq 
qamrab olinadi. Oʻquvchilarning maktabni kamida 
2 ta xorijiy til va 1 ta kasbni egallab bitirishi uchun 
sharoit yaratiladi. Natijada yoshlarning ishsizlik 
darajasi 14 foizdan 11 foizga kamaytiriladi. 
Birgina axborot texnologiyalari sohasida 300 
ming oʻgʻil-qiz ish bilan taʼminlanadi. Yoshlarni 
oliy taʼlim bilan qamrab olish darajasini kamida 
50 foizga, oliy taʼlim muassasalarida ilmiy 
salohiyatni 70 foizga yetkazish choralari koʻriladi.

Har qanday bilim kishini gʻayratga undagan 
taqdirdagina qimmatli boʻladi, degan gap bor. 
Shu jihatdan olganda, Oʻzbekistonda yoshlarni 
ilmli va kasbli qilishga qaratilayotgan ishlar 
yangi tashabbus va gʻoyalarga ruhlantirayotir. 
Ular erishayotgan muvaffaqiyatlar esa 
mamlakat taraqqiyotiga xizmat qilayotgani 
bilan qiymatli.

Mamlakatimizda 60 milliard dollardan ziyod 
xorijiy investitsiya oʻzlashtirilib, oʻtgan yilning 

oʻzida ular hajmi qariyb ikki barobar koʻpaydi. 
Bu, davlatimiz rahbarining uchinchi Toshkent 
xalqaro investitsiya forumi ochilish marosimidagi 
nutqida taʼkidlanganidek, Oʻzbekistonni xorijiy 
investorlar uchun ishonchli va uzoq muddatli 
hamkorga aylantirish borasida koʻrilayotgan 
aniq maqsadli dastur va loyihalar, keng qamrovli 
islohotlar samarasidir. Investorlarning har 
bir tashabbusi, har bir loyihasini davlatimiz, 
hukumatimiz qoʻllab-quvvatlaydi. Ularni toʻliq 
roʻyobga oshirishda yaqindan yordam beriladi. 
Chunki yangi Oʻzbekiston beqiyos imkoniyatga 
ega, adolatli va jadal rivojlanayotgan dunyoviy 
mamlakatdir.

Uchinchi Toshkent xalqaro investitsiya 
forumining ikkinchi kunida davlatimiz rahbari 
raisligida Xorijiy investorlar kengashining 
navbatdagi yalpi majlisi oʻtkazilgani ham nufuzli 
tadbirning yanada samarali va barakali kechishini 
taʼminladi. Unda ishbilarmonlarning Oʻzbekiston 
bilan uzoq muddatli hamkorlik va konstruktiv 
muloqotni kengaytirish borasidagi qatʼiy intilishi 
va niyatlari yuksak qadrlanishi, mamlakatimizda 
muvaffaqiyatli biznes yuritishi, oʻzini erkin va 
ishonchli his etishi uchun barcha shart-sharoit 
yaratib berilishi taʼkidlandi. Demak, oldinda 
bu borada hali salmoqli ishlar, mamlakatimiz 
ravnaqiga xizmat qiluvchi loyihalar koʻp.

Rustam QARSHIYEV,
suv xoʻjaligi vaziri 
oʻrinbosari

Suv taʼminoti Oʻzbekiston uchun dolzarb 
masalalardan. Chunki oqib kelayotgan suv 
resurslarining 80 foizi boshqa mamlakatlarda 
shakllanadi, bor-yoʻgʻi 20 foizigina yurtimiz 
hududida hosil boʻladi. Shu bois, qoʻshni 
davlatlar bilan suv masalasida qator muhim 
kelishuvlarga erishilyapti. Buning samarasi 
hozirgi saʼy-harakatlarda yaqqol namoyon 
boʻlmoqda. Jumladan, 2024-yil 30-aprelda 
Turkmanobod shahrida Suv xoʻjaligi masalalari 
boʻyicha oʻzbek-turkman hukumatlararo 
qoʻshma komissiyasining toʻrtinchi yigʻilishi 
oʻtkazildi. Unda Oʻzbekiston Respublikasining 
Turkmanistonda joylashgan suv xoʻjaligi 
obyektlarini xatlovdan oʻtkazish va 
“Tuyamoʻyin” gidrouzelining “Sultonsanjar” 
toʻgʻonida “suv filtratsiyasiga qarshi devor 
qurish” loyihalarini jadallashtirishga kelishib 
olindi.

Gidrologik yil davomida (2023-yil  
1-apreldan 2024-yil 30-martgacha) Amu
daryoning suvlilik darajasi tahlil qilinib, 
tomonlarning mamlakatlar iqtisodiyot 

tarmoqlarini suv bilan taʼminlash boʻyicha 
keyingi harakatlari koʻrib chiqildi.

Komissiya Amudaryoda suvni hisobga 
olishning avtomatlashtirilgan tizimini joriy 
etish muhimligini qayd etdi. Tomonlar xalqaro 
moliya institutlari grant mablagʻlarini jalb 
etish orqali gidropostlarda suv hisobining 
avtomatlashtirilgan tizimini joriy etish va 
gidropostlarni tiklash boʻyicha loyihalarni 
birgalikda amalga oshirishga tayyor ekanligini 
tasdiqladi.

Amudaryo qirgʻoqlarini mustahkamlash, 
kanallar oʻzanini tekislash orqali suv resurslari 
yoʻqotilishini kamaytirish va suvning toʻsiqsiz 
oʻtishini taʼminlashga ham eʼtibor qaratildi. 
Muhimi, bunday uchrashuv va kelishuvlar 
amaliy natijalarini koʻrsatmoqda.

1980-yillarda soha olim va mutaxassislari 
Amudaryo hamda Sirdaryo havzasida 
joylashgan Oʻzbekistonning bir yillik suv 
isteʼmolini 64 milliard kub metr deb hisob-kitob 

qilgan. Mintaqadagi global iqlim oʻzgarishi, qor 
va yomgʻirning kam yogʻayotgani, muzliklar 
hamda yirik daryo havzalarida, kichik daryo 
va soylarda suv sathining pasayib borayotgani, 
shuningdek, transchegaraviy suvdan 
foydalanish muammolari tufayli yurtimizda 
yillik oʻrtacha 51-53 milliard kub metr (97,2 
foizi daryo va soylardan, 1,9 foizi kollektor 
tarmoqlaridan, 0,9 foizi yer ostidan) suv 
resurslaridan foydalanilmoqda. Ajratilgan suv 
olish limiti 20 foiz qisqargan.

Gidrometeorologiya xizmati agentligining 
tahlili va dastlabki baholashiga koʻra, 
Amudaryo va Sirdaryo havzasidagi 
aksariyat daryolarda 2024-yilgi sugʻorish 
mavsumida kutilayotgan suv miqdori 
meʼyordan kamayishi taxmin qilinmoqda. 
Jumladan, Qashqadaryoda 70-80 foiz, Vaxsh, 
Surxondaryo, Zarafshon, Qoradaryo, Chirchiq 
va Ohangaronda 80-90 foiz, Fargʻona vodiysi 
shimolidagi daryolar va Norin daryosida 

85-95 foiz, Fargʻona vodiysi janubidagi 
daryolarda 95-105 foiz boʻlishi kutilmoqda.

Kanallarni betonlash, suv tejovchi texno
logiyalar joriy etish, sohani raqamlashtirish, 
suvni samarali boshqarish hisobiga mam
lakatimizda har yili 7 milliard kub metr atrofida 
suv iqtisod qilinyapti. Suv tejamkorlik bilan 
hisob-kitob asosida yetkazib berilayotgani 
natijasida qishloq xoʻjaligi ekinlaridan moʻl hosil 
olinyapti. Shunday boʻlsa-da, suv tanqisligiga 
qarshi kurashish Oʻzbekiston oldidagi eng 
asosiy ishlardan biri boʻlib qolmoqda va bu 
borada qatʼiy choralar koʻrilmoqda. Sugʻorish 
tarmoqlarida suv yoʻqotilishini kamaytirish 
maqsadida 2024-yilning suv xoʻjaligida 
“kanallarni betonlash boʻyicha zarbdor yil” 
deb eʼlon qilingani buning yaqqol isbotidir. 
Shu maqsadda joriy yilda 5 ming kilometr 
sugʻorish tarmogʻi (shundan 1,5 ming kilometr 
magistral va xoʻjaliklararo hamda 3,5 ming 
kilometr ichki tarmoq)ni betonlash vazifasi 
belgilangan. Bugungacha 518,2 kilometr kanal 
rekonstruksiya qilindi. Shundan 351,7 kilometri 
betonlashtirildi. Klaster va fermer xoʻjaliklari 
betonlashtirgan kanallar uzunligi esa 11 ming 
kilometrni tashkil qildi.

Soʻnggi yillarda mamlakatimizda suv 
tejovchi texnologiyalar bilan qamrab olingan 
maydon 1,3 million gektarga yetkazildi. 
Shundan 478 ming gektari tomchilatib, 55 ming 
gektari yomgʻirlatib, 29 ming gektarni diskret 
usulda sugʻoriladi. 700 ming gektardan ortiq 
maydon lazerli uskuna yordamida tekislandi.

Suvtejamkor texnologiyalarni joriy etish 
boʻyicha boshlangan ishlar izchil davom 
ettiriladi. Bu yil 500 ming gektar maydonda 
tejamkor texnologiyalarni joriy etish, 
2030-yilgacha sugʻoriladigan 4,3 million gektar 
maydonni shunday texnologiyalar bilan toʻliq 
qamrab olish koʻzda tutilgan. Buning uchun 

zarur uskuna va butlovchi qismlarni mahalliy 
sharoitda ishlab chiqaruvchi korxonalar soni 55 
taga yetdi.

Kanallarni betonlash, suv tejovchi tex
nologiyalarni joriy etish, sohani raqam
lashtirish, suvni samarali boshqarish hisobiga 
2024-yilda 8 milliard kub metr suvni iqtisod 
qilish koʻzda tutilgan.

Eng muhim 
yechimlardan biri

Tahlillarga koʻra, global iqlim oʻzgarishi 
taʼsirida mintaqamizda suv resurslari kamayadi. 
Aholi koʻpayishi va sanoat rivojlanishi 
hisobiga obihayotga talab ortib boraveradi. 
Mana shunday sharoitda suv taqchilligini 
yumshatishning yagona yechimi suvni tejash, 
undan oqilona foydalanish ekanini hayotning 
oʻzi isbotlab turibdi.

Joriy yil 18-mart kuni oʻtkazilgan 
videoselektor yigʻilishida bu yil qishloq 
xoʻjaligi mahsulotlari yetishtirish va oziq-
ovqat eksportini jadal oshirish uchun sharoitlar 
yaratish boʻyicha oʻta muhim topshiriqlar 
berildi. Suv xoʻjaligi vazirligi mutaxassislari 
mazkur vazifalar ijrosini taʼminlashga astoydil 
harakat qilib, dehqon, bogʻbon, mirishkoru 
sohibkorlarga koʻmakchi boʻlmoqda. Vazirlik 
huzuridagi axborot-tahlil va resurs markazi 
suvdan unumli foydalanish, suv resurslarini 
samarali boshqarish va tejash jarayonini 
raqamlashtirishga hissa qoʻshyapti.

Bugungacha mamlakatimiz hududida suv 
sarfini onlayn monitoring qilish imkonini 
beruvchi 11 ming 349 ta “aqlli” suv qurilmasi 
oʻrnatildi. Ulardan kelayotgan maʼlumotni 
umumlashtirish va tahlil qilish imkonini 
beruvchi smartwater.uz axborot tizimi ishlab 
chiqildi. Natijada suv nazorati va hisob-kitobini 

onlayn yuritish hamda tezkor boshqarish orqali 
suvdan foydalanish samaradorligini 10 foiz 
yaxshilashga erishildi.

Yerning meliorativ holatini yaxshilash, yer 
osti suvi sathini onlayn kuzatuvchi 6657 ta 
“dayver” qurilmasi oʻrnatildi. Buning uchun 
“Melioratsiya” axborot tizimi ishlab chiqildi. 
Natijada sizot suv sathi va minerallashuvining 
onlayn monitoringini yuritish orqali yerning 
meliorativ holatini baholash aniqligi hamda 
melioratsiya tadbirlarini oʻtkazish samaradorligi 
20 foiz oshdi.

Mamlakatimizda sugʻoriladigan maydon
ning 60 foizi nasos stansiyalari va sugʻorish 
quduqlari orqali suv bilan taʼminlanadi. 
Shu bois, elektr energiyasini tejash ham 
muhim vazifalardan. Ayni paytgacha nasos 
stansiyalarida suv sarfini onlayn nazorat qilish 
uchun 1722 ta qurilma oʻrnatilib, maxsus 
axborot tizimi yaratilgan. Shuningdek, 
oʻrnatilayotgan nazorat-oʻlchov qurilmalaridan 
kelayotgan maʼlumotni qabul qiluvchi baza 
hamda qurilmalarni tegishli axborot tizimi 
bilan integratsiya qilish uchun API manzillar 
bilan taʼminlovchi dasturiy taʼminot ham ishlab 
chiqilgan.

“Hududiy elektr tarmoqlari” AJ bilan 
birgalikda vazirlik hisobidagi nasos stan
siyalarida oʻrnatilgan va sarflanayotgan elektr 
energiyasi koʻrsatkichlarini nazorat qilish 
imkonini beruvchi qurilmalar maʼlumotlarini 
vazirlikning tegishli axborot tizimlari bilan 
integratsiya qilish ishlari bajarilmoqda. 
Shu tariqa soʻnggi uch yilda 65 ta yirik 
suv xoʻjaligi obyektini boshqarish jarayoni 
avtomatlashtirildi.

Suv yetkazib beruvchi tashkilotlar va 
isteʼmolchilar oʻrtasida rasmiylashtirilgan 
dalolatnomalarni har oy yakuni boʻyicha 
elektron shaklda toʻldirish hamda elektron 
raqamli imzolar orqali tasdiqlash imkonini 
beruvchi “Suv hisobi” axborot tizimi ishga 
tushirildi. Hozir mazkur tizim Fargʻona 
viloyatining Yozyovon tumanida test rejimida 
sinovdan oʻtkazilmoqda.

Suv xoh ichish, xoh sugʻorish uchun boʻlsin, 
baribir ahamiyatli. Keyingi yillarda ekologik 
iqlim oʻzgarishlari, notabiiy taʼsirlar ortib borar 
ekan, suvning qadri ham tobora oshmoqda. Suv 
tom maʼnoda aziz neʼmatga aylanmoqda. Uning 
oʻrnini esa boshqa hech narsa bosolmaydi. 
Shu maʼnoda, oqilona va uzoqni koʻzlagan 
siyosat natijasida suvga doir dolzarb masalalar 
oʻzaro kelishuv asosida hamjihatlik bilan 
yechilayotgani diqqatga sazovor. Oʻzbekiston 
Respublikasi suv xoʻjaligini rivojlantirishning 
2020-2030-yillarga moʻljallangan konsepsiyasi 
tasdiqlangani, uning doirasida har uch yilda 
strategiya qabul qilinib, ijrosi taʼminlanayotgani 
ushbu yoʻnalishdagi saʼy-harakatlarga yangicha 
ruh bagʻishlamoqda.

Shuning uchun “Oʻzbekiston — 2030” 
strategiyasida “yashil” iqtisodiyotga oʻtish, 
uning asosi boʻlgan qayta tiklanuvchi 
energiyadan foydalanish koʻrsatkichlarini 
keskin oshirish borasida qator vazifalar 
belgilangan.

Xususan, hujjatda qayta tiklanuvchi 
energiya manbalarini 25 ming megavatt hamda 
jami isteʼmoldagi ulushini 40 foizga yetkazish, 
sanoatda “yashil sertifikat”lar bozorini 
rivojlantirish va “ekologik markirovkalash”, 3 
gegavatt quvvatli 3 ta issiqlik elektr stansiyasini 
modernizatsiya qilish orqali tabiiy gaz sarfini 
kamaytirish va koʻp qavatli uy-joylardagi 
xonadonlarning energiya samaradorligi 
(energoaudit)ni baholash tizimini joriy etish ana 
shular jumlasidandir.

Prezidentimizning 2023-yil 16-fevraldagi 
“2023-yilda qayta tiklanuvchi energiya man
balarini va energiya tejovchi texnologiyalarni 
joriy etishni jadallashtirish chora-tadbirlari 
toʻgʻrisida”gi qarori ayni shu maqsad — aholi, 
ijtimoiy va uy-joy kommunal xizmat koʻrsatish 
sohalari hamda iqtisodiyot tarmoqlarida qayta 
tiklanuvchi energiya manbalarini keng joriy 
etish va ragʻbatlantirishga xizmat qilayotgani 
bilan ahamiyatlidir.

Mazkur hujjatda belgilangan vazifalar 
ijrosi doirasida oʻtgan yil 1-apreldan aholi 
xonadonlariga kichik quvvatli (umumiy 
quvvati 50 kilovattgacha) quyosh panellarini 
oʻrnatishni ragʻbatlantirish boʻyicha 
“Quyoshli xonadon” dasturi tatbiq etildi. 
Minglab xonadonlar muqobil energiya 
manbalarini keng qoʻllayapti va ikki 
tomonlama foyda koʻryapti.

Birinchisi, xonadonga oʻrnatilgan quyosh 
panellari orqali elektr energiyasi uchun xarajat 
kamaygan boʻlsa, ikkinchisi, isteʼmoldan 
ortgan elektr energiyasini tarmoqqa sotib 
daromad koʻrish imkoni vujudga keldi.

Dastur doirasida jismoniy shaxslarga tegishli 
obyektlarda oʻrnatilgan quyosh panellarida 
ishlab chiqarilgan va oʻz isteʼmolidan orttirib 
yagona energetika tizimiga uzatilgan elektr 
energiyasining har bir kilovatt-soatiga davlat 
byudjetidan ming soʻmdan subsidiya ajratiladi. 
Oddiy qilib aytganda, davlat sizdan ortiqcha 
elektr energiyasini sotib oladi.

natijalariga koʻra, quyosh panellarida ishlab 
chiqarilgan va oʻz isteʼmolidan orttirib yagona 
tizimga uzatilgan elektr energiyasini hamda 
elektr tarmogʻidan isteʼmol qilgan elektr 
energiyasi hisobi olinib, oy davomidagi ijobiy 
tafovut hisob-kitob qilinadi.

Mazkur dasturga qiziqish bildirganlar soni 
kundan kunga oʻsmoqda. Xususan, birgina 
joriy yilning dastlabki ikki oyida davlatga 
elektr energiyasi sotgan bir yarim ming 
fuqaroga 508 million soʻmdan ziyod subsidiya 
toʻlab berildi. Birgina Toshkent shahrida 

quyosh panellari oʻrnatgan tashabbuskorlarga 
bir oyda oʻrtacha olti million soʻmgacha 
subsidiya ajratilmoqda.

Doro Shamsiddinovning qoʻshimcha qili
shicha, “Quyoshli xonadon” dasturida ishtirok 
etishni yanada osonlashtirish maqsadida 
soliq mobil ilovasida qoʻshimcha qulayliklar 
yaratilmoqda. Masalan, ishonchnoma xizmati. 

Bu xizmat ushbu dastur doirasida yoshi 
katta fuqarolar yoki soliq mobil ilovasidan 
foydalanish imkoniyati yoʻq shaxslar uchun 
juda qulay. Ular ilova orqali oila aʼzolari, yaqin 

qarindoshlariga ishonchnoma berishi mumkin. 
Bu ishonchnoma egasi quyosh paneli oʻrnatgan 
fuqarolar nomidan subsidiya boʻyicha ariza 
yuborishi va mablagʻlarni plastik kartalariga 
tushirib olishi mumkin.

Tahlillarga koʻra, hududlar kesimida 
“Quyoshli xonadon”lar soni boʻyicha 
Qoraqalpogʻiston Respublikasi, Xorazm 
viloyati va Toshkent shahri yetakchilik 
qilmoqda. Aholining bu boradagi faolligi 
qolgan hududlarda ham ortib bormoqda. 

— Elektr energiyasi uchun hisoblangan pulni 
toʻlashga rosa qiynalardik, qarzdorlik oshib 
ketib, tokdan uzib ham ketgan holatlar boʻlgan, 
— deydi poytaxtimizda yashovchi pensioner 
Rahimberdi ota Jabborov. — Hozir uyimizda 
yettita quyosh paneli oʻrnatilgan. Kun isigandan 
beri elektr energiyasiga pul toʻlaganimiz yoʻq, 
qaytanga ortganini davlatga sotyapmiz. Bu yil 
1-maydan elektr narxi oshibdi. Bu oilamizga 
ortiqcha xarajat emas, balki foyda olib keladi. 
Energiyani tejab ishlatish orqali davlatga elektr 
energiyasi sotamiz.

Mazkur dastur orqali mamlakatimizda 
energetik barqarorlik taʼminlanishi barobarida 
aholi moddiy manfaat koʻrmoqda. Eng asosiysi, 
“quyoshli xonadon”lar koʻpayishi ekologik 
vaziyat yaxshilanishi, atrof-muhit musaffoligiga 
xizmat qilishi bilan ham ahamiyatlidir.

Lutfulla SUVONOV,
“Yangi Oʻzbekiston” muxbiri

Bunda subsidiya har oy yakuni bilan jismoniy 
shaxslar tomonidan yagona energetika tizimiga 
uzatilgan energiya hajmi va tizimdan isteʼmol 
qilingan elektr energiyasi hajmi oʻrtasidagi ijobiy 
tafovut miqdoridan kelib chiqib hisoblanadi. 
Subsidiya toʻlovlari jismoniy shaxslarning jami 
daromadlari tarkibiga kiritilmaydi. 

Aslida, bu kabi yangilanishlar tizimga tatbiq 
etilganiga ham mana, oradan bir yildan ortiqroq 
vaqt oʻtdi. Xoʻsh, shu vaqt mobaynida bu 
borada qanday ishlar amalga oshirildi? 

— Oʻtgan davr mobaynida “Quyoshli 
xonadon” dasturiga 13 mingdan ortiq shaxsdan 
arizalar qabul qilingan, — deydi Soliq 
qoʻmitasi bosh inspektori Doro Shamsiddinov. 
— Ularning 12 mingga yaqini tasdiqlangan. 
Shundan qariyb 2 ming fuqaroga subsidiya 
ajratildi. Bizga kelayotgan murojaatlarda 
mazkur dastur ishtirokchisiga aylanish uchun 
nima qilish kerak, degan savol koʻp boʻlyapti. 
Javob oddiy: buning uchun xonadonida qayta 
tiklanuvchi energiya manbalari qurilmalarini 
oʻrnatgan kishi “SoliqUz” mobil ilovasi orqali 
roʻyxatdan oʻtadi va  “Quyoshli xonadon” das
turi ishtirokchisiga aylanadi. Ushbu ilovaga 
“Quyoshli xonadon” xizmati orqali tegishli 
maʼlumotlar, yaʼni arizani onlayn tarzda 
yuboradi. Shundan soʻng “Hududiy elektr 
tarmoqlari” AJ hududiy filiallari xodimlari 
tomonidan “Elektrhisob” dasturiy kompleksida 
aholi isteʼmolchisi shartnoma kartochkasidagi 
maʼlumotlari xatlovdan oʻtkaziladi. Xatlov 

TABIIY VA TEKIN RESURSElektr energiyasiga pul toʻlash 
oʻrniga uni davlatga sotib foyda 
olayotgan fuqarolarimiz soni 
kundan kunga oshib borayotir. 
Bu esa energiya barqarorligini 
taʼminlash, qayta tiklanuvchi 
energiya manbalari va energiya 
tejovchi texnologiyalarni 
joriy etish, sohani davlat 
tomonidan qoʻllab-
quvvatlash mexanizmlarini 
takomillashtirish borasida 
dadil qadamlar tashlanayotgani 
samarasidir. Hozir yurtimizda 
qayta tiklanuvchi energiya 
manbalarining elektr energiyasi 
ishlab chiqarish umumiy 
hajmidagi ulushi qariyb 10 
foizni tashkil etmoqda. Ammo 
Oʻzbekistondagi salohiyat 
eʼtiborga olinsa, bu unchalik 
katta koʻrsatkich emas. 

Bugunning gapi

Qishloq xoʻjaligi rivoji, 
ekinlardan moʻl hosil olish, 
bozorlarimiz toʻkinligi, 
umuman, mavjudotning 
tirikligi suvga bogʻliq. 
Joriy sugʻorish mavsumi 
dehqonlarimiz uchun ancha 
barakali keldi. Oʻtgan yilning 
kuz-qish fasli va bahor 
oylari yogʻingarchilikka boy 
boʻldi. Shuning hisobiga 
mamlakatimizdagi suv 
omborlariga jami 11 milliard 
155 million kub metr 
(2023-yilning shu davriga 
nisbatan 12 foiz koʻp) suv 
yigʻildi. Yurtimizda 1-apreldan 
yozgi sugʻorish mavsumi 
boshlangan boʻlib, hududlarga 
belgilangan limit asosida suv 
yetkazib berilmoqda.

“Quyoshli xonadon” dasturi oilalarga qo‘shimcha 
daromad olib kelmoqda

Yangicha yondashuvlar

Boboravshan GʻOZIDDINOV, 
“Yangi Oʻzbekiston” muxbiri

Yosh futbolchilarning final oʻyinini kuzata 
turib, ular bu natijaga qanday erishgani haqida 
oʻyladim. Bunday xayollar beixtiyor mamlakat 
taraqqiyoti, jamiyat hamjihatligiga bogʻlandi. 
Negaki, har bir sohadagi yutuqlar oʻsha yerda 
adolat qaror topayotganidan dalolat beradi. 
Yoshlar futboli misolida ham yurtimizning 
yaqin tarixidagi oʻzgarishlar koʻlamini koʻrish 
mumkin.

Masalan, 2017-yil 3-yanvar kuni “Korrupsiyaga 
qarshi kurashish toʻgʻrisida”gi qonun qabul 
qilingan edi. Shundan soʻng bu borada jiddiy 
oʻzgarishlar boshlandi. Islohotlar natijasi ham tezda 
koʻzga tashlandi. Shu jumladan futbolda! Yaʼni 
oradan roppa-rosa bir yil oʻtib, 2018-yil avvalida 
futbol boʻyicha Oʻzbekiston U23 terma jamoa
si Osiyo chempioni boʻldi. Ular jamiyatda tanish-
bilishchilikka, korrupsiyaga barham berish orqali 
mamlakat qay darajada taraqqiy etishini futbol 
misolida koʻrsatib bergan edi.

Oʻsha islohotlar davomi oʻlaroq, 
sportchilarimiz bu safar asl qahramonlik nima, 
degan savolga javob berdi. Jamiyatda jamoaviy 
harakat qilish orqali mamlakat qanday qudratga 
ega boʻlishini isbotladi.

Jamoaviy harakat qilish nihoyatda nozik, 
dolzarb tushuncha. U mamlakat kelajagini 
belgilab beradigan kuchdir. Keling, buni 
futbolchilarimiz misolida tushuntiramiz. 
Deylik, Jasur Jaloliddinov safdoshlari bilan 
hamfikr boʻlsa, himoyani yaxshi ushlay 
oladi. Natijada raqib hujumlarining aksariyati 
darvozagacha yetib kelmaydi. Bu Abduvohid 
Neʼmatov kabi darvozabonlarga dalda boʻladi. 
Oʻziga ishonch bilan harakat qiladi. Natija 
shunga yarasha boʻlishi aniq. Shu bois, 
vaziyat jiddiy tus olgan taqdirda ham darvoza 
qoʻriqchisi oʻzini yoʻqotib qoʻymaydi. Himoya 
mustahkam, darvoza ishonchli qoʻllarda 
boʻlsagina, hujumchilar erkin va ishonch bilan 
harakat qiladi. Urinishlari samarasi esa gʻalaba 
sari yetaklaydi va Abbos Fayzullayev kabi 
hujumchilar gol urib, haqli ravishda: “Qayga 
borsam, boshda doʻppim, gʻoz yurarman 
gerdayib”, deydi. Zero, u ortida ishonchli 
qoʻrgʻoni, butun bir millat, vatandoshlar timsoli 
boʻlgan jamoasi turganini yaxshi biladi. Bunga 
esa jamoadagi sogʻlom muhit, Temur Kapadze 
kabi murabbiylar mehnati sabab erishiladi. 

Endi futbol maydonini jamiyatga koʻchirib, 
gʻalabani yurt ravnaqi, vatan himoyasi, deb 
tasavvur qiling. Shunda qanday islohotlar 
mamlakat taraqqiyotiga tamal tosh qoʻyishini 
bilib olasiz. Qahramonlar doim ham tugʻilishini, 
faqat ular kamoli uchun jamiyatda imkoniyat 
boʻlishi muhimligini tushunib yetasiz. Ha, 
qahramonlar maydonga tabiiy ravishda 
chiqadiganday koʻrinsa-da, aslida, ular tarbiya 
qilinadi. 

Qahramonlar qanday 
tugʻiladi?

Xalq ogʻzaki ijodi, dostonlar, ertaklar 
odamlarning asrlar davomidagi hayotiy 
kuzatishlari natijasidir. Shu bois, ulardan 
hayotning har qanday vaziyatiga toʻgʻri 
tushadigan holni topish mumkin. Ajdodlarimiz 
zakosi, doston va ertaklar orqali qahramonlarni 
tarbiyalash yoʻllarini ham aytib ketgan. 

Hammamiz yaxshi biladigan Alpomish 
qahramon boʻlguncha, aniqrogʻi, yetti 
yoshgacha oʻqib-oʻrgandi. Ustozlardan bilim 
va koʻnikmalarni oʻzlashtirdi. Shundan soʻng 
otasi uni ulardan olib, saroyga olib boradi va 
jismoniy mashqlarni oʻrgatadi. Aql va bilak 
kuchi birlashgach, Hakimbek degan oddiy bola 
Alpomishday qahramonga aylanadi.

“Alpomish” dostonida taʼlimning toʻgʻri 
yoʻlga qoʻyilgani bois, ikkiga ajralib ketgan 
elni Hakimbek birlashtira oldi. Albatta, u 
yolgʻiz emasdi. Alpomishni yori Barchinoy 
himoya uchun chaqirdi. Singlisi Qaldirgʻoch 
esa loqaydlik qilayotgan akasiga tanbeh berdi, 
dalda boʻldi. Shu orqali u millat or-nomusini 
qoʻriqladi. Natijada Alpomish raqib uchun 
kuchli hujumchiga aylandi. Dostonda aka-
ukaning arazlashishi sabab boʻlingan 
millatni yaxshi taʼlim va tarbiya olgan 
yoshlar jamoa boʻlib harakat qilish 
evaziga asliyatga qaytardi. 

Shularni mulohaza qilganda, 
bugun taʼlim, yoshlarning kitob 
oʻqishiga qaratilayotgan eʼtibor 
haqida aytgim keladi. Bitta 
misol, keyingi yillarda ilmiy ish 
qilayotgan yoshlar safi keskin 
oshdi. Oʻzim taniydigan juda koʻp 
yoshlar, uka-singillarim ilmiy 
ish bilan band. Yana qanchadan 
qanchasi muvaffaqiyatli himoya 
qildi. Ochigʻi, yaqin-yaqingacha 
yoshlar ilm ahli orasida ilmiy 
darajani egallashga ishtiyoq bunchalik 
kuchli emasdi. Negaki, koʻzga 
koʻrinmas, ammo hammani bezdirgan 
sunʼiy toʻsiqlar, taʼlimdagi “oldi-berdi” soha 
oyogʻiga tushov edi. Birgina korrupsiyaga 
qarshi kurashish evaziga taʼlimda yangi davr 
boshlandi. Oʻsha vaqtlarda oliy taʼlim olayotgan 
tanishlarim ayrim oʻqituvchilarni pul miqdori 
bilan “falon ming”, deb atashini ham yaxshi 
eslayman. Chunki vaziyat shunday edi.

Hozir oʻzim taʼlim olayotgan dargoh 
misolida sohani qoʻrqmasdan korrupsiyadan 
xoli, deb ayta olaman. Bunga sohadagi tub 
islohotlar orqali erishildi. Yaʼni universitetlarga 
hujjat topshirishdan tortib, davomat va baholash 
tizimigacha boʻlgan jihatlardagi oʻzgarish
lar taʼlimni yangi bosqichga olib chiqdi. Shu 
kabi kichik, ammo muhim ahamiyatga ega 
oʻzgarishlar mamlakatdagi umumkayfiyatga 
ijobiy taʼsir qiladi. Odamlarda ishonch, 
oʻzaro hurmat hissi kuchayadi. Fuqarolar 
Vatan taraqqiyoti, el farovonligi degan bitta 
gʻoya atrofida birlashadi. Jamiyatda yosh 
futbolchilarimiz kabi qahramonlar safi kengayib 
boradi. Birdamlik qanday kuch-qudratga ega 
ekani, uning natijasi qanday boʻlishini Qatarda 
boʻlib oʻtgan musobaqa misolida koʻrdik.

Ha, qahramonlar oʻz-oʻzidan paydo 
boʻlmaydi. Ular shaxs tarbiya qilinadigan 
jamiyatlardagina boʻy koʻrsatadi. Agar 
shunday boʻlmaganida Alpomish yolgʻiz oʻzi 
Qalmoqning toʻqson alpini dogʻda qoldirib, 
Barchinoyni yurtga olib qayta olmasdi. Bugun 
taʼlimga berilayotgan eʼtibor, kitobxonlik 
targʻiboti kabi ishlarimizda aynan shaxslarni 
tarbiyalashday ezgu niyat mujassam. 

Shaxs tarbiyasi yoxud 
manmanlik “MEN”ga 

aylanganida
Jamiyat taraqqiyoti shaxs tarbiyasi bilan 

bogʻliq, dedik. Xuddi shunday, xalqlarning 
ikkiga ajralib ketishiga shaxsiy manfaat 
ustuvorligi sabab boʻladi. Agar qayerdadir 
shunday illat ildiz otsa, odamlar orasida 

tushkunlik, kelishmovchiliklar koʻpaya 
boradi. Yana “Alpomish”ga murojaat qilamiz. 
Bilasiz, Boysari va Boyboʻri aka-ukalar 
tushunmovchilikka duch kelganida, Yortiboy 
misolidagi maslahatchilar oʻz jonining tinchini 
koʻzlab toʻgʻri yoʻl koʻrsatmaydi. Oqibat ikki 
aka-uka oʻrtasida xafachilik paydo boʻldi. 
Xalq ikkiga boʻlindi. Birdamlik yoʻqoldi. 
Xuddi futbol oʻyinidagi kabi. Agar maydonda 
toʻp surayotgan hujumchi golni oʻzim urishim 
kerak desa, jamoadoshlariga toʻpni oshirmasa, 
raqib bundan unumli foydalanadi. Chunki 
bunday jamoada birdamlik boʻlmaydi. Faqat 

ixtisoslashtirilgan maktab-internatlari fao
liyatini tanqidiy oʻrganish belgilandi. Natijalar 
tahliliga koʻra, ularning negizida 14 ta hududiy 
bolalar va oʻsmirlar futbol akademiyasi tashkil 
etishga qaror qilindi. Ayni paytda Oʻzbekiston 
futbol assotsiatsiyasi huzurida Respublika 
bolalar va oʻsmirlar futbol akademiyasini 
tashkil qilish ham nazarda tutildi. Oʻshanda 
boshlangan yangilanishlar natijasiga qarab 
mazkur hujjat 2023-yil 13-iyun kuni qayta 
tahrir etildi.

Oʻtgan qisqa vaqt ichida ushbu islohotlar 
samarasi oʻlaroq, biz buning jonli misolini 
koʻrib turibmiz. Oʻshanda qoʻyilgan poydevor 
sabab Olimpiya oʻyinlari yoʻllanmasini qoʻlga 

kiritdik. Boshqa sohalarda ham xuddi shunday 
oʻzgarishlar boʻlyapti. Oddiy misol, 

yaqin yillarda ham propiska masalasi 
ogʻriqli nuqtamiz edi. Viloyatlardan 

poytaxtga kelgan mehmonlar 
koʻpincha propiska vaji bilan 
jarimaga tortilardi. Poytaxtdan 
uy olish, shu yerda ishlab qolish 
esa turgan bitgani bosh ogʻriq 
edi. Bu bir qarashda koʻzga 
tashlanmaydigan, ammo odam
lar orasida mahalliychilik degan 
juda yomon illatga xizmat 
qilardi.

Bunday vaziyatda odam
larning vatanga xizmat qiladigan 
“MENI” chekinadi. Manmanlik 

birinchi oʻringa chiqadi. Shaxsiy 
manfaat hamma narsadan ustun 

koʻriladi. Chunki bitta yurt fuqarolari 
bir jamoa boʻlib shakllanmaydi. 

Toʻp kimga tegsa, oʻsha odam raqib 
darvozasiga qarab chopadi. Oqibatda 

raqibning himoyachilari qarshisida yolgʻiz oʻzi 
qolib ketadi. Shu bois, shaxs tarbiyasi nihoyatda 
muhim. Zero, shaxsni manmanlik, shaxsiy 
foyda emas, “MEN”lik, milliy gʻurur, Vatan, el 
manfaati boshqaradi. 

Hozir propiska masalasini birov eslamaydi 
ham. U allaqachon biz uchun tarixga aylanib 
boʻldi. Oʻzaro gurunglarda eslaganda, shunday 
zamonlarni ham koʻrdik-a, deyishdan nari 
oʻtmaymiz. Aslida, mana shu islohotning 
samarasi oʻlaroq bizda vatandoshlik hissi 
kuchaydi. Endi bu jamiyat uchun golni toʻp 
tepgan odamgina urgan hisoblanmaydi. 
Unda darvozabondan tortib, himoyachilar, 
hujumchilarning ham hissasi birdek ekanini 
biladi. Milliy gʻururi baland odam shaxslarga 
emas, xalq uchun foydali boʻlgan amallarga 
qarab intiladi. Buning amalga oshishi uchun 
milliy kontent mustahkam boʻlishi kerak. Bejiz 
Prezidentimiz milliy kontentni kuchaytirish 
gʻoyasini ilgari surayotgani yoʻq. 

Milliy kontent va 
fikrlar, tanlovlar 

xilma-xilligi 
Milliy kontent yaratish gʻoyasi oʻrtaga 

tashlangach, bu borada koʻp chiqishlar boʻldi. 
Ziyolilarimiz milliy kontent qanday boʻlishi 
kerakligi haqida turli fikrlar bildirdi. Ularning 
har biri oʻrinli aytilgan gaplar ekanini taʼkidlash 
kerak.

Futbolchilarimizning final oʻyinini kuzata 
turib, milliy kontent aslida, mana shu emasmi, 
degan oʻy keldi xayolimga. Turnir davomida 
futbolchilarimiz gol urgach, uni oʻzgacha 
kayfiyatda nishonlashi, boshiga doʻppi kiyib, 
dunyo hamjamiyati oldida milliy gʻururimizni 
koʻz-koʻz etishi, Vatan, xalq bilan faxrlanishini 
koʻrsatib qoʻyishi eng original milliy kontent, 
nazarimda. Chunki boshqa xalqlar endi biz 
haqimizda gapirganida, uzoq oʻtmishdagi ulugʻ 
ajdodlarimiz qatorida oʻsha doʻppili yigitlarni 
ham eslaydi. Bu Oʻzbekistonning oʻziga xos 
brendini tan olish deyiladi.

Shu oʻrinda bitta gapni ochiq aytmasam 
boʻlmaydi. Men futbolga qiziqmayman. 
Tabiatim shunday. Hatto dunyoning eng kuchli 
jamoalari, oʻyinchilari nomini bilmayman, 
jahon chempionati boʻlayotganda meni uyqu 
bosadi. Ayni paytda menga oʻxshab futbolga 
qiziqmaydiganlar koʻp va bu tabiiy, deb 
oʻylayman.

Birinchi marta 2018-yilda, Osiyo chempio
nati finalida oʻynagan yoshlar futbolini 
chin muxlis sifatida boshdan oxirigacha 
yurak hovuchlab tomosha qilganman. 
Oʻsha qorli oʻyinda sportchilarimiz sabab 
oʻzimda faxr tuygʻusini his etganim hamon 
yodimda. Chunki, u yerdagi oʻyin men 
kabilar uchun futbol sport emas, Vatan, xalq 
shaʼni edi. Milliy manfaat biz kabi futbolga 
qiziqmaydiganlarni ham bir joyda jamlay 
olgandi.

Milliy kontent qaysi shaklda boʻlishdan 
qatʼi nazar, mana shunday qudratga ega boʻlishi 
kerak. Qarashlar, tanlovlar, fikrlar xilma-
xilligiga qaramay, u barchani bitta manfaat — 
yurt taraqqiyoti atrofida birlashtirishi lozim. 
Axir xalqimiz bejiz: “Oltovlon ola boʻlsa, 
ogʻzidagini oldirar, toʻrtovlon tugal boʻlsa, 
tepadagini endirar”, demagan. Bu yerdagi 
“tugal” soʻziga eʼtibor qaratish kerak. Tugallik 
toʻliq, mukammal degan maʼnolarni beradi. Shu 
orqali donishmand xalq ahillikni mukammallik 
nishonasi sifatida koʻryapti. 

Davlat xalq xizmatchisi
Maqola avvalidan beri birdamlik haqida 

koʻp gapirdik. Darhaqiqat, ahillik barcha 
yutuqlarning ilk qadamidir. Buni tarix 
saboqlaridan yaxshi bilamiz. Yaqin tariximizda 
bosqinchilar Amudaryo sohiliga yetib 
kelganida, Xorazmga qarab yurak hovuchlagan. 
Chunki uzoq yoʻl bosgan dushman askarlarida 
yetarlicha ozuqa yoʻqligi bois, holdan toygan 
edi. Ular bir necha kishini yerlik xalq oldiga 
yuboradi. Ajabki, ular dushmanga bemalol 
ozuqa sotadi. Yurt qoʻrgʻonini ishgʻol qilishga 
boshlaydigan yoʻlni ochib beradi. Nega 
Manguberdi kabi qahramon kamol topgan el 
bunday ahvolga tushib qoldi? Chunki oddiy 
odamlar oʻsha vaqtda yuritilgan siyosatdan 
norozi, ijtimoiy-iqtisodiy ahvoli yomon edi.

Shu haqda mulohaza qilgan kishi 
vatanparvarlik shiorlar, balandparvoz gap
lar bilan shakllanmasligini anglaydi. Ayni 
damda davlat xalq foydasini oʻylab xizmat 
qilsa, jamiyatda vatansevarlik oʻz-oʻzidan 
shakllana boradi. Chunki ular amaldagi 

siyosatga ishonadi va ergashadi. Bir musht 
boʻlib harakat qiladi. Manfaatlar birlashgan 
joyda ijobiy munosabatlar birinchi oʻringa 
chiqadi. Yuqorida aytganimiz kabi golni 
men urishim kerak, degan qarashdan koʻra, 
gʻalaba ishtiyoqi baland boʻladi. 

Jamiyatni korrupsiyadan xoli qilishga 
qaratilgan amaliy ishlar bilan bir paytda 
davlat xizmatlarining soddalashtirilishi 
muhim vazifalardan biri boʻldi. Davlat — 
xalq xizmatchisi, degan tamoyil odamlar 
orasida ertangi kunga ishonch paydo qildi. Bu 
ishonchning qadri, qimmati juda-juda muhim.

Boshlangan islohotlar izchilligi davom 
etyapti. Masalan, Davlat xizmatlari markazlari 
faoliyati 2018-yil 1-yanvardan “bir darcha” 
tamoyili asosida yoʻlga qoʻyilgan edi. 
Hozirgacha ushbu markazlar koʻrsatayotgan 
xizmat turlari 8,5 barobar oshdi. Yaʼni ular 37 
tadan 335 taga yetdi. Davlat dasturiga koʻra, 
2024-2025-yillarda bunday xizmatlarning 
100 tasi elektronlashtiriladi. Aholi va 
tadbirkorlardan 10 turdagi hujjat (maʼlumot)ni 
talab etish bekor qilinadi. Shu bilan birga, 20 
turdagi xizmatning muddati va talab etiladigan 
hujjatlar soni qisqaradi.

Bu raqamlar jamiyatda oʻziga xos 
taʼsir kuchiga ega boʻlgani uchun keltirib 
oʻtyapman. Negaki har birining ortida 
muayyan yoʻnalishdagi yengillik, davlat xalq 
xizmatchisi ekanining hayotiy timsoli turibdi. 

Uning natijasi esa xalqning ishonchi va mehri 
hisoblanadi.

Tasavvur qiling, hech kim bir-biridan 
norozi boʻlmasa, munosabatlar qonun doi
rasida, adolatli hal etilsa, bunday jamiyatda 
vatanparvarlik haqida bong urish shart 
emas. Negaki fuqarolar oʻz-oʻzidan 
umummilliy gʻoya, VATANPARVARLIK 
atrofida birlashgan boʻladi. Ushbu gʻoya 
bilan yoʻgʻrilgan jamiyatni hech bir kuch 
yenga olmaydi. Bunday jamiyat kuch bilan 
birlashtirilgan, ushlab turilgan xalqlardan 
tubdan farq qiladi. Davlat boshqaruvchi 
emas, ishlarni toʻgʻri tashkil etuvchi qudrat 
ekanini koʻrsatadi. Natijada xalq farovon, 
yurt tinch boʻladi. 

Son va sifat 
mutanosibligi

Keyingi vaqtlarda Sayxunobod tajribasi 
yurtimizda ommalashib ulgurdi. Har bir 
xonadon sohibi tomorqasidan samarali 
foydalanishi tashabbusi ilgari surilgan edi. 
Shu asosda mahallabay ishlash, tomorqa va 
xonadonlardagi imkoniyatlardan foydalanib, 
aholi daromadlarini oshirish chora-tadbirlari 
koʻrilmoqda. Mahallalarga hokimlik va 
barcha iqtisodiy idora xodimlari biriktirildi. 
Ular vaziyatni oʻrganib, imkoniyatlarni 
tahlil qilmoqda. Shunga koʻra, tomorqasi 
bor xonadonlar daromadini 60-70 million 
soʻmga olib chiqish boʻyicha ishlayapti. 
Natijada tomorqa va dehqonchilik uchun 
ajratilgan yerlarda sarxil meva-sabzavotlar 
yetishtirilib, ularni eksport qilish, chorvachilik, 
parrandachilik, baliqchilik, asalarichilik orqali 
oilaning moddiyati oʻnglanadi.

Bu biz uchun qaysi jihati bilan muhim, degan 
savol tugʻiladi. Nufusimiz 37 milliondan oshdi. 
Xalqaro maydonda bu jihat bebaho boylik 
hisoblanadi. Qachonki, ularning tafakkuri keng, 
ilm va hunarda oʻz oʻrniga ega malakali kadrlar 
boʻlsa, bu nom oʻzini oqlaydi.

Son va sifat mutanosibligiga erishish oson 
emas. Bugun kambagʻallikni qisqartirishga 
qaratilgan harakatlar zamirida ana shunday 
ezgu niyat mujassam. Gap shundaki, qorni 
toʻq odam ilm olishga ragʻbat topadi. Jaydari 
qilib aytganda, iligi toʻq bolalar har sohada 
ilgʻor boʻladi. Iqtisodiy erkinlik shu orqali 
tafakkurdagi mustaqillikka, hur fikrlashga yoʻl 
ochadi. Mamlakatimizda milliy uygʻonish 
jarayoni kechmoqda. Yuqorida sanalgan va 
shu kabi juda koʻplab jihatlar, islohotlar orqali 
Uchinchi Renessansga poydevor qoʻyilmoqda. 

Amir Temur bobomiz katta davlatchilikka 
asos solgan, Samarqandni oʻz davrining 
sivilizatsiya markaziga aylantirgan edi. Shu 
sabab dunyoning eng bilimdonlari, usta 
hunarmand va quruvchilari shu shaharga 
jamlandi. Shu orqali Temur bobomiz maʼrifat 
mayogʻini yoqib ketgan edi. Uning saltanati 
poydevor boʻlgach, Oʻrta Osiyoda oʻziga 
xos uygʻonish davri vujudga keldi. Uning 
ildizidan suv ichib Mirzo Ulugʻbek, Bobur, 
Alisher Navoiydek daholar ulgʻaydi. Bugungi 
harakatlarimiz ham shunga qaratilgani bilan 
ahamiyatli. Har bir islohot ortida insonlarni 
rozi qilish, shu orqali yurt ravnaqiga erishish 
yotibdi. 

Shunday oʻylar bilan boʻlib oʻyin 
oxirlaganini sezmay qolibman. Maydonda 
toʻp surayotgan futbolchilarimizga qarab, 
kecha boshlangan islohotlarning samarasini 
koʻrganday boʻldim. Bir-biriga toʻp oshirib, 
doʻst va ahil boʻlib kurashayotgan yoshlar 
timsolida yurt uchun xizmat qilayotgan 
vatandoshlarimni koʻrdim. Chunki ularning 
maqsadi bitta — Vatan ravnaqi va xalq 
manfaati uchun xizmat qilish. Biz futbol kabi 
milliy kontent atrofida birlashsak, bu ahillikni 
yoʻqotmasak, katta kuchga, bir butun Vatanga 
aylanishimizni his etdim. Ha, hali yoshi endi 
yigirmadan oshgan ukalarimiz bizga qanday 
ishlashni, adolat qaror topgan joyda islohotlar 
samarasi qanday boʻlishini oʻrgatib qoʻydi.

mamlakat taraqqiyotining tayanchi
  qanday tarbiyalanmoqda?

MILLIONLAR O‘YINIDAN
MILLAT BIRDAMLIGIGACHA

“men” degan qarash, umummanfaatdan shaxsiy 
foydaga aylanib qoladi. Oqibatda hamma 
yutqazadi. 

2018-yil yanvar oyida futbol boʻyicha 
Oʻzbekiston yoshlari Osiyo chempionati 
finalida Vyetnam terma jamoasini magʻlub etib, 
oʻz tarixida ilk bor Osiyo chempioni boʻlgan 
edi. Oʻshanda davlatimiz rahbari adolat qaror 
topgan joyda, korrupsiyaga oʻrin boʻlmasligi, 
yurt ravnaq topishini futbol misolida aytib, 
barcha sohada shunday ishlash kerakligini 
taʼkidlagan edi.

Futbol, ayniqsa, yoshlar sporti rivojiga 
oʻsha vaqtda yana bir tamal toshi qoʻyildi. 
Yaʼni 2018-yil 17-mart kuni Prezidentimizning 
“Futbolni yanada rivojlantirish chora-tadbirlari 
toʻgʻrisida”dagi qarori bilan sohada tub 
islohotlar boshlandi. Jumladan, manfaatdor 
idoralar hamkorligida futbol boʻyicha davlat 

Yoshlar futbol oʻynab, gʻalaba 
qozonish uchun xorijga yoʻl 
olgan edi. Vatanga qahramon 
boʻlib qaytmoqda.  
Darhaqiqat, yosh, umidli 
sportchilar Qatarda futbol 
boʻyicha yoshlar oʻrtasida 
boʻlib oʻtgan Osiyo kubogida 
oʻziga xos oʻyin koʻrsatdi. Final 
bahsigacha raqib jamoalari 
darvozasiga 14 ta javobsiz gol 
urib, yurtimiz tarixida birinchi 
marta jamoaviy sport turi 
boʻyicha Olimpiya oʻyinlarida 
qatnashish imkoniga ega boʻldi. 
Ular finalda ham matonat ila 
oʻyin koʻrsatdi. Jamoamiz 
Osiyo oʻyinlarida yana bir 
bor kumush medalni qoʻlga 
kiritdi. Shu chogʻda yana bir 
xushxabar yetib keldi. Nodirbek 
Abdusattorov Shvetsiyada 
oʻtkazilgan “Tepe Sigeman 
2024” turniri chempioni boʻldi! 
Aql jangida ham yoshlarimiz 
ilgʻor ekani chinakam faxr!

Biz bir bO‘lsak — yagona xalQmiz, birlashsak — Vatanmiz!

6 MADANIYAT YANGI O‘ZBEKISTON6 Rasulqori Mamadaliyev oʻlmas asarlari bilan oʻzbek mumtoz qoʻshiqchiligida 

yorqin iz qoldirdi. Uning ashula va ovozlariga hamohang ijod qilib elga 
tanilgan qashqadaryolik xonanda Oʻktam Ahmedov Oʻzbekiston xalq hofizi 

faxriy unvoniga sazovor boʻldi.

Sanʼatimiz darg‘alari

Ustaxonaga hammadan avval keldim, deb 
oʻylab yanglishibdi. Abdugʻani ogʻa allaqachon 
kelib, oʻz ishini boshlab yuborgan ekan.

— Assalomu alaykum, Abdugʻani ogʻa! Yaxshi 
keldingizmi? Mendan ham erta kelibsiz-ku? 

Qoʻlidagi qora uyning uviq — tirgagini suvda 
namlantirib, pechga toblab egayotgan Abdugʻani 
ogʻa Azamatning salomiga alik oldi. 

— Vaalaykum assalom! Ha, endi qarichilik... 
Uyqum kelmaydi. Buning ustiga katta buyurtma 
olib qoʻydik, oʻz vaqtida topshirishimiz shart. 
Aytgancha, qoʻshni mahalladagi ayollar 
“chiy”larni tayyor qilib qoʻyibdi. Borib olib kelish 
kerak. Shu bilan bugun yoki indinga turfirma 
buyurtmasi tayyor boʻladi.

Azamat bilan Abdugʻani ogʻa suhbatga shira 
berarkan, boshqa shogirdlar ham birin-ketin 
ustaxonaga kelib, ishga tushib ketdi. 

Chimboylik qora uy ustasi, tadbirkor Azamat 
Turekeyevning ustaxonasida har kuni ish qizgʻin. 
Avvallari hududda bu kasbning etagidan tutgan 
usta hunarmandlar koʻp boʻlgan. Azamat ularning 
uchinchi avlodi. Bugun 30 kishini ish bilan 
band qilib, shogirdlariga oʻtov yasash sirlarini 
oʻrgatyapti. Ayollar qora uyning “chiy”ini toʻqisa, 

Yosh-u qari jon qulogʻi bilan tinglayotgan bu 
navolar yaratilganiga yarim asrdan oshgan boʻlsa-
da, hanuz jozibasi, sehrini yoʻqotgani yoʻq. Unda 
dard, figʻon, hijron zohir. Har kim hofizning dard 
toʻla dil izhorini qalban his etadi, uning bu foniy 
dunyodan erta ketganidan oʻksinadi...

Rasulqori Mamadaliyev yashab oʻtgan Yangi
qoʻrgʻon qishlogʻi koʻhna Qoʻqon shahriga yaqin. 
Odamlari mehnatsevar, tanti, hunarmandlari bisyor 
sanʼatsevar boʻlgani uchun ham hofizni sevadi, 
uning shirali, ammo mung toʻla ohanglarini berilib 
tinglaydi. Hofiz elim deb jonini nisor qilishga 
tayyor edi. Har  kimni ovozidan tanib, nomini aytib 
chaqirardi. Izlanish, oʻrganishdan charchamasdi, 
kunni tunga, tunni esa tongga ulab ijod qilardi. 
Oʻgʻillari yoki ustozi tomonidan bir-ikki marta 
oʻqib berilgan sheʼriy matnni yod olib, kuy bastalab, 
qoʻshiq qilib, maromiga yetkazib ijro etmaguncha 
tinchimasdi. 

Uning koʻzi ojiz, yorugʻ dunyoni koʻrolmasa 
ham boshqalar koʻrayotgan borliqni qalb koʻzi 
bilan koʻrardi, his qilardi.  Hazrat Jaloliddin 
Rumiyning: 

“Yo asling kabi koʻrin, 
Yo koʻringaning kabi boʻl. 
Koʻzingni mahkam yumgʻil, 
Qalbing koʻzga aylansin...”, degan hikmatli 

soʻzlaridagi kabi baʼzi koʻzi ochiq kishilardan-da 
dunyoni yaxshiroq idrok etardi. 

Rasulqori Mamadaliyev hofizgina emas, 
betakror soʻz ustasi edi. Oʻz davrida unga teng 
keladigan askiyachi topilmagan. Vodiyning 
manaman degan askiyachilari uning qochirimli, 
tagdor askiyasiga hadeganda javob qaytarolmay 
qolardi. Bir safar taniqli soʻz ustasi Ijroqum buva 
nabirasiga toʻy qilib, ertalabki nonushta ziyofatiga 
qori akaning yetib kelishini soʻrabdi. Maqsad toʻy 
bahona u kishining tilini qisib, mot qilib qoʻyish 
ekan. Toʻplanganlarga: “Hozir Qoʻqon tomondan 
Rasulqori hofiz keladi, askiyada uni hech kim mot 
qilolmagan. Toʻyxonaga kirishi bilan men askiya 
boshlayman, sizlar kulaveringlar, uning javobiga 
esa kulmanglar, tilini qisib, yengib olay”, debdi 
hazil aralash. Boshqalar bu taklifga rozi boʻlibdi. 

Hofiz toʻyga Kamoliddin Hamroqulov degan 
yangiqoʻrgʻonlik ustozi va doirakashi yetovida 
kirib kelibdi. Hol-ahvol soʻrashganlaridan soʻng 
Ijroqum buva hofizga imo qilib askiya boshlabdi: 

“Xaloyiq, mana, hozirgina Qoʻqondan mening 
ikkinchi roʻzgʻorim (xotinim demoqchi) keldi, 
tanishib qoʻyinglar, ismlari Rasulqori”, debdi. 
Kutilmaganda gurr etgan kulgi, qiyqiriqlar 
yangrabdi. Ijroqum buva ham oʻtirganlar bilan 
baravar tishi yoʻq ogʻzini ochib, ho-holab kular 
emish. Shunda Rasulqori darrov bir qoʻlini 
koʻtaribdi: “Hoʻ-oʻ birodarlar, shunga shunchami, 
muncha kulasilar. Ijroqum buva toʻgʻri aytyaptilar, 
u kishi meni xotinining ustiga olgan”, debdi. 
Ana undan keyingi kulgi, baqiriq va xandonlarni 
koʻring. Mezbon askiyachi ogohlantirib 
qoʻyganiga qaramay, odamlar xumoridan chiqib, 
yiqilguday xandon otibdi. 

Ijroqum buva noqulay holatdan chiqib ketish 
yoʻlini topibdi. “Xotin, ho xotin, toʻn minan qiyiq 
olib chiq, doʻppisiyam boʻsin, qori mening haqiqiy 
ustozim boʻladi, toʻn kiydirib rozi qimasam 
boʻmaydi shekilli”, deb tan bergan ekan. Bu 
voqea oʻzbek askiyachiligida eng yuqori nuqtaga 
chiqqan soʻz oʻyini sifatida hanuz davralarda tez-
tez takrorlanib kelinadi.

Hozirgi Milliy universitetning jurnalistika 
fakultetida tahsil olganimizda satiradan dars 
bergan ustozimiz Rasul Muhammadiyev  oʻzbek 
klassik askiyachilik sanʼatida hech kim hofizning 
oldiga tusholmaganini bir necha bor taʼkidlagani 
hamon yodimda.

Rasulqori Mamadaliyevning bu darajada 
zukko, gʻayritabiiy iqtidorga ega boʻlishi, 
el suygan sanʼatkorga aylanishi oʻz-oʻzidan 
boʻlmagan. U tinmay izlanishni odat qilganidan, 
elga beminnat xizmat koʻrsatganidan shu darajaga 
erishgan edi.   

Ota yurti Bagʻdod tumanidagi Dasht qishlogʻi 
ekanini koʻpchilik bilmaydi. 1920-1925-yillardagi 
ogʻir turmush bu oilani Qirgʻizistonning 
Jalolobod viloyatidagi Suzoq qishlogʻiga borib 
qolishga majbur etadi.  Rasulqori 1927-yilda 
shu qishloqda tavallud topdi. Ota-onasidan erta 

Rahimboyev oʻz yoniga yetim bolani oladi. 
Asosan, dehqonchilik bilan shugʻullangan, 
sanʼatga ishtiyoqi baland boʻlgan Mamadali buva 
toʻy-hasham, choyxonalardagi gurunglarda katta 
ashula ijro etar edi. U bir necha farzand koʻradi, 
biroq koʻpi yosh vaqtida vafot etib ketadi. Umr 
yoʻldoshi Xadicha opaga Rasulqorini farzand 
qilib olish toʻgʻrisidagi fikrini aytganda, u juda 
xursandlik bilan qabul qiladi. Keyinchalik 
Mamadali aka Kimyoxon ismli qizini Rasulqoriga 
unashtiradi. Mamadali akaning oʻgʻli yoʻqligi 
uchun keksalar yosh kuyovga qaynotasining 
ismini familiya qilib olishni taklif qilganda rozi 
boʻladi. U mahalla-koʻy guvohligida oʻzini 
farzandlikka olgan Mamadali otasidan umrbod 
rozi boʻlib yashaydi. 

1946-yilda shu yerlik oʻqituvchi, qoʻshiqlar 
kuylab turuvchi Kamoliddin Hamroqulovning 
urushdan qishloqqa qaytishi Rasulqori 
Mamadaliyevning hayotiga katta oʻzgarish 
kiritadi. Mahalladagi Imomnazar, Boqivoy degan 
keksalar Kamoliddin akani Rasulqori bilan birga 
qoʻshiq ayttirishadi. Ovozlarning joʻr boʻlib, bir-
biriga mos tushganini koʻrgan otalar ularga oq 
fotiha beradi. Ikki hofiz shu kundan eʼtiboran ijodiy 
hamkorlikda boʻladi. Ijod yoʻlidagi izlanishlari 
tez fursatda samarasini beradi. Ular elga tanila 

boshlaydi. Rasulqori zehni oʻtkir, xotirasi kuchli 
edi. Har qanday baytni, gʻazalni, sheʼrni bir marta 
oʻqiganda yod olish qobiliyati bor edi. Maktabda 
adabiyot fanidan dars bergan frontchi Kamoliddin 
Hamroqulov oʻqib bergan har qanday sheʼriy 
matnni bir martada bexato yodlab olardi. 

Rasulqorining koʻzi ojiz boʻlsa ham oʻsha 
davrdagi shoir, qoʻshiqchi, askiyachilarga  ijodiy 
hamkorlik qilib, sara kuy-qoʻshiqlar yaratadi. 
Atoqli shoir Gʻafur Gʻulom, Sobir Abdulla, 
Charxiy, Chustiy, sanʼatkorlar Joʻraxon Sultonov, 
Maʼmurjon Uzoqov, Yunus Rajabiy, Maʼrufxoʻja 
Bahodirov, Orifxon Hotamov, Komiljon 
Otaniyozov, Hojixon Boltayev, askiyachilar 
Ijroqum buva, Dehqon Yuzboshi, Gʻoyib buva, 
Abdulxay maxsum, Obil buva, Usta Qurbon 
uning yaqin doʻstlari, hammaslaklari edi. Ular 
bir-birlariga “usta” deb murojaat qilishardi va bir-
birlarini gʻoyat hurmatlashardi.

Rasulqori Mamadaliyev oʻlmas asarlari 
bilan oʻzbek mumtoz qoʻshiqchiligida yorqin iz 
qoldirdi. Uning ashula va ovozlariga hamohang 
ijod qilib elga tanilgan qashqadaryolik xonanda 
Oʻktam Ahmedov Oʻzbekiston xalq hofizi faxriy 
unvoniga sazovor boʻldi. Bugungi kunda ham 
yuksak isteʼdod sohibi ijro etgan noyob qoʻshiqlar 
farzandlari qoʻlida saqlanib kelmoqda. 

U kishini xalq ulugʻ hofiz sifatida  qadrlardi. 
Davralarda “Oʻzbekiston xalq hofizi Rasulqori 
Mamadaliyev” degan iborani qoʻshib aytishardi. 
Ammo unga bunday unvon berish toʻgʻrisidagi  
farmon chiqmagan.

Oʻsha yillarda Yangiqoʻrgʻonda boʻlayotgan 
yigʻilishda qatnashish uchun viloyatga kelayotgan 
respublikaning birinchi rahbari Nuriddin 
Muhiddinov bir sabab bilan kechikadi. U yetib 
kelganda davrada Rasulqori Mamadaliyev va 
Kamoliddin Hamroqulov qoʻshiq kuylardi. 
Boqqa kirib kelayotgan birinchi rahbar hofizlar 
ijodiga havas qilib, yana qoʻshiqlar ijro etishni 

ayrilib, bolalik chogʻlaridanoq yetimlikning qattiq 
nonini yeyishga majbur boʻldi. Koʻzi ojiz boʻlsa-
da, eshitgan kuy-qoʻshiqlarini yod olib, xirgoyi 
qilishni kanda etmadi. Shirali ovozi, topqirlik, 
soʻzamollik qobiliyati bilan koʻpning eʼtiboriga 
tushdi. 

Oilasidagilar bilan Margʻilonga kelganida 
yosh sanʼatkorning kelgusi hayoti uchun muhim 
ahamiyatga molik voqea boʻladi. Bir yigʻinda 
unga ham qoʻshiq aytish uchun navbat berishadi. 
Ashulani eshitib oʻtirgan sanʼat mutasaddilaridan 
biri Rasulqorini respublika filarmoniyasiga ishga 
qabul qiladi. Ammo bir tomoni koʻzi ojizlik, 
ikkinchi jihati yetimlik va urush qiyinchiliklari 
Toshkentdek shahri azimda qolishiga toʻsqinlik 
qildi. Ota yurtidagi qarindoshlarini izlab topish 
maqsadida Qoʻqonga, keyin Yangiqoʻrgʻonga 
keladi-da, choyxonaga kiradi. Choyxonalar oʻsha 
davrlarda (hatto yaqingacha) targʻibot-tashviqot 
markazi va musofirxona (mehmonxona) vazifasini 
oʻtaydigan gavjum maskan edi. Bu yerda hofizlar 
qoʻshiq aytib, askiyabozlik qilib turishardi. 
Rasulqori bu davraga tez “singib” ketdi. Mumtoz 
qoʻshiqlari, tesha tegmagan askiyalari bilan 
koʻpning mehrini qozondi, hurmat, eʼtibor topdi.

El orasida mehribon, odamshinavandaligi 
bilan tanilgan yangiqoʻrgʻonlik Mamadali buva 

Rasulqori Mamadaliyev –

Milliy hunarmandchilik

ayrimlari kigiz bosadi... Tayyor holga kelgan qora 
uyning eshigini boshqa usta yasaydi. Shunday 
qilib, qora uy yasashda bir yogʻoch 21 marta 
qoʻldan-qoʻlga oʻtadi.

Usta hunarmand Azamat Turekeyevga 
buyurtma beruvchilar koʻpaygan. Bitta qora uy 
40 kunda tayyor boʻlar ekan. Azamat 8 shogirdi 
bilan tinim bilmay mehnat qilmoqda. Bir necha 
bosqichdan oʻtadigan qora uy yasashning 
qiyinchiliklari koʻp. Ammo tayyor boʻlgan uyni 
koʻrgan paytda charchoqlar unutilib ketadi. 

Chimboy tumani qoraqalpoq xalqining boy 
madaniy merosi, urf-odat va anʼanalarini, milliy 
hunarmandlik maktablarini asrab kelayotgan 
tarixiy hudud. Qora uyning aynan Chimboyda 
tayyorlanishi ham bejiz emas.

Qora uy qoraqalpoqlarning birdan bir zarur 
mulki boʻlgani bois, ancha xaridorgir. Ushbu 
hunar otadan bolaga meros sifatida oʻtib, baʼzida 
toʻrt-besh xonadon, baʼzan toʻliq bir qishloq ahli 
shu kasb bilan shugʻullangan. Bugun tumanda 30 
ga yaqin usta, 12 ta ustaxona mavjud.

— Men 50 yildan buyon qora uy uvigʻini yasash 
bilan shugʻullanaman. Oq toldan uviq yasash uchun 
pechga 20 daqiqa solib olinadi. Shunda yogʻochni 
egish oson boʻladi, — deydi usta Abdugʻani 
Daoʻletmuratov. — Yogʻoch suvda turib, yumshaydi. 
Issiq pechga solib olingandan keyin oson egiladi. 
Hozir pensiyadaman. Uyda bekor oʻtirgim kelmaydi. 
Shu yerga kelib, bolalarga yordam beraman.

Azamat Turekeyev “Ustoz-shogird” maktabini 
takomillashtirib, oʻz hunari sirlarini yoshlarga 
oʻrgatmoqda. Shuningdek, Prezident sovrini 
uchun oʻtkazilgan “Tashabbus” koʻrik-tanlovining 
Qoraqalpogʻiston Respublikasi va mamlakat 
bosqichlarida bir necha bor sovrindor boʻlgan. 
Yurtimizda, xorijiy davlatlarda oʻtkazilayotgan 
nufuzli koʻrgazmayu festivallarda oʻz mahoratini 
namoyish etib kelmoqda.

Usta Orolboʻyi hududida hunarmandchilik 
ustaxonasi, uy-mehmonxona va muzey tashkil etgan. 
Hududning turistik salohiyatini oshirish maqsadida 
tashkil etilgan ustaxonada sayyohlar qora uyning 
yasalish jarayoni bilan yaqindan tanishadi. Muzeydan 
esa qoraqalpoq xalqining tarixi, madaniyati va 
sanʼati, hunarmandchilik namunalariga oid 200 dan 
ortiq eksponat oʻrin olgan.

— Ustaxonamiz yonida muzey tashkil 
qilganmiz. Qoraqalpoq xalqining milliyligini 
ifodalovchi uy-roʻzgʻor buyumlarini yigʻdik. 

Ushbu muzeyni sayyohlar 
miriqib tomosha qiladi. Bu 

yerda ilgari bobolarimiz 
foydalangan — qora 
uy uchun ishlatiladi-
gan materiallar, uy-
roʻzgʻor buyumlari, 
egar-jabduq, suvqo
voq... barchasini 
uchratishingiz mum-
kin, — deydi Azamat 

Turekeyev.
Bu mehmonxona 

qoraqalpoq xalqining boy 
tarixini oʻzida mujassam qil-

gan. Shuning uchun ham sayyohlar 
qadami uzilmaydi.

Tumandagi “Koʻkchiqalʼa” MFY hududida 
eski hunarmandlar markazi joylashgan. Mahalliy 
aholi “Koʻkchi” atamasining ikki xil maʼnosi 
borligini aytadi. Birinchisi, erta bahorda yer 
yuzining yashillikka burkanishi maʼnosini 
bildirsa, ikkinchisi, qora uyning keragasini bir-
biriga tuya yoki mol terisi yordamida biriktirishni  
anglatadi.

Qora uychilar ustaxonasi XIX asr boshlarida 
paydo boʻlgan, qoraqalpoqlar orasidan yetishib 
chiqqan usta hunarmandlar yigʻilib, qora uychilar 
markazini paydo qilgan va “Koʻkchiqalʼa” deb 
nom berilgan. Shuncha vaqt oʻtganiga qaramay, bu 
joyda qora uy ustalari oʻz faoliyatini davom ettirib 
kelmoqda. Oʻsha paytlar hunarmandlar markazida 
100-150 dan ortiq hunarmand ishlagan. Oʻz davrida 
Nurimet, Janabay, Zayitbay, Torebay, Baltabay, 
Otebay, Saqiybay, Jaqsiliq kabi mashhur ustalar shu 
joyda qora uy yasashni oʻrgangan. Bugungi kunda 
bu yerda ishlayotgan hunarmandlar uchinchi avlod 
boʻlsa, baʼzilari toʻrtinchi avlod vakillaridir. Ulardan 
Yusipbay Dosjanov, Asenbay Aytjanov, Nurlan 
Sankibayev va boshqalar qora uy yasash sirlarini 
shogirdlariga oʻrgatib kelmoqda.

— Qora uy yasashda janaoʻtdan (toʻqay tol) 
uviq, keraga uchun qulay yogʻochlar kesib olinib, 
archiladi, quritiladi va soʻng suvga solib ivitiladi. 
Yogʻoch ivigandan keyin tezda solib egib, keraga 
yasaymiz. Shaniroqni (doira shaklidagi tepa 
qismi) oq toldan, erganakni, boʻsagʻani emandan, 

agar eman topilmasa, oʻrik daraxtidan yasaymiz, 
— deydi uychilarning toʻrtinchi avlodi vakili 
Dauranbek Utebayev. — Shaniroq — oila degani. 
Shuning uchun ham qora uyning tepa doira qismini 
shaniroq deb atashgan boʻlsa kerak.

Ilgari qoraqalpoqlarda kigiz bilan bostirilgan 
qora uy ariq boʻyiga, daraxtlar koʻp joylarga 
qurilgan. Bunday joyda chiy koʻtarilgan, ichkariga 
shamol kirishi taʼminlangan. Boshiga qoʻyiladigan 
uviqlar toʻgʻri, pastki tomoni egri boʻladi. Demak, 
konus koʻrinishiga ega. Qora uyning tepasi va 
keragalari enli bogʻichlar bilan mustahkamlanadi. 
Tepasi nayza shaklidagi yogʻochga biriktirilgan 
ikki doiradan iborat boʻladi. Keraganing sirti 
qamishdan yasalgan chiy va kigiz bilan oʻrab 
chiqiladi. Bu kun tigʻida uy ichidagi salqinlikni, 
sovuqda issiqlikni ushlab turadi.

— Qora uylar 6 dan 30 tagacha qanot boʻlib 
kattalashib ketaveradi. Masalan, 6 qanotlilarining 
aylanasi 5 metr 30 santimetr, unga 15 kishi 
bemalol sigʻadi. 8 qanot qora uylarning aylanasi 
esa 6 metr 30 santimetrni tashkil etadi, — deydi 
Azamat Turekeyev. — Qora uy mehmonxonamiz 
nafaqat chet ellik sayyohlarni, balki mahalliy 
aholini ham qiziqtirmoqda. 

Azamat Turekeyevni bugun xalqaro miqyosda 
ham yaxshi bilishadi. Chunki u yasagan qora 
uylar Qirgʻiziston, Qozogʻistonda ham mashhur. 
Birlashgan Arab Amirliklarining Abu-Dabi 
shahrida oʻtkazilgan Shayx Zaid madaniy-tarixiy 
merosi festivalida 34 davlatdan hunarmandlar xalq 
amaliy sanʼati namunalari bilan qatnashdi. 

Azamat Turekeyev yasagan qora uylarni 
nafaqat sayyohlik firmalari yoki kafe-restoranlar, 
balki xonadoniga oʻrnatishni istagan xaridorlar 
ham koʻp ekan. Ushbu qora uylarning narxi bilan 
qiziqib koʻrdik. Ustaning aytishicha, 6 qanotli qora 
uylar 17 million, 8 qanotlilari esa 21 million soʻm. 

Hunarmandchilik avloddan avlodga meros 
boʻlib kelayotgan bebaho boylik. U faqat qiymati 
bilan emas, milliyligi uchun ham qadrlanadi. Uni 
asrab-avaylash, keyingi avlodlarga yetkazish esa 
sharafli ish. 

Minajatdin 
QUTLIMURATOV,

“Yangi Oʻzbekiston” muxbiri

Azamat erta tongdan 
ustaxonaga yoʻl oldi. 
Sayyohlik firmasi 
tomonidan berilgan 
buyurtmani oʻz 
vaqtida yetkazib berishi 
kerak. Yigit kishi soʻz 
berdimi — ustidan chiqadi. 
“Yigitlar bir kun ham dam 
olmadi. Buyurtma tez-
tez kelib turgan shunday 
paytda dam olib boʻladimi? 
Qaytanga tezroq ishlab 
qolish kerak...”, deb oʻziga 
tasalli berdi. 

KUNDA TAYYOR 
BO‘LADIGAN QORA UY

qishda issiq, yozda salqin

EL SUYGAN HOFIZBBuvayda tumanidagi Yangiqoʻrgʻon qishlogʻida boʻlayotgan 
toʻyda el suygan hofiz Rasulqori Mamadaliyevning dilga 
taskin beruvchi, mungli ohanglari yangrayapti. Odamlar 
hofizning mumtoz qoʻshiqlarini eshitishga ishtiyoqmand 
ekani shundoq sezilib turibdi. Koʻpchilik ohista bosh 
chayqab, namlangan koʻzlarini artib qoʻyadi.

Rasulqori Mamadaliyev 
yashab oʻtgan 
Yangiqoʻrgʻon qishlogʻi 
koʻhna Qoʻqon shahriga 
yaqin. Odamlari 
mehnatsevar, tanti, 
hunarmandlari bisyor 
sanʼatsevar boʻlgani 
uchun ham hofizni sevadi, 
uning shirali, ammo mung 
toʻla ohanglarini berilib 
tinglaydi. Hofiz elim deb 
jonini nisor qilishga tayyor 
edi. Har  kimni ovozidan 
tanib, nomini aytib 
chaqirardi. 

iltimos qiladi. Oʻzi esa oldi qatorda oʻtirib, 
berilib tinglaydi. Ashula tugagach, hofizlarga chin 
koʻngildan rahmat aytadi. Fargʻonadan qaytgach, 
Yunus Rajabiyni yoniga chaqirtirib, “Fargʻonada 
tuproq ichida ikkita oltin bor ekan, tezda olib 
kelib tasmaga yozinglar”, deb topshiriq beradi. 
Shu tariqa hofizning koʻplab sara qoʻshiqlari 
tasmalarga muhrlanib qoladi. Ammo yillar 
oʻtgach, uning qoʻshiqlarini “Repertuaringizda 
zamonaviy ansambllarda foydalanilgan qoʻshiqlar 
kam ekan”, degan bahonada yozishmaydi. Bundan 
hofizning dili ogʻrib, iztirob chekkani bor haqiqat.

Ota xonadonida yashayotgan uchinchi oʻgʻil 
Sodiqjon Mamadaliyev Toshkent madaniy-
oqartuv texnikumining xalq cholgʻu asboblari 
boʻlimini bitirgan. Fargʻona musiqa va sanʼat 
maktabida yoshlarga bilim va hunar oʻrgatib 
keladi. 

— Dadam bizga kasb-hunarli boʻlishni 
maslahat bergan, — deya xotirlaydi Sodiqjon. 
— “Koʻzim ojiz boʻlgani uchun hunar bilan 
shugʻullana olmadim, faqat ashula aytib, odamlarga 
xizmat qildim. Sizlar uy-roʻzgʻoringizni hunar 
bilan tebrating, birovlarga yuk boʻlmang, savobli 
ish bilan shugʻullaning, kam boʻlmaysiz”, der edi. 
Shu bois, dastlab sartaroshga shogird tushib, shu 
sohada ishladim. Keyin musiqa asboblari yasashni 
oʻrgandim. Mana, chorak asrdirki, oʻgʻillarim va 
shogirdlarim bilan birga bu yoʻnalishda faoliyat 
koʻrsatib kelamiz.

Rasulqori Mamadaliyev oʻn bolani voyaga 
yetkazib,  oʻqitdi, uyli-joyli qildi, elga qoʻshdi. 
Hofiz ijodining eng gullagan chogʻida — 1976-
yil 10-dekabr kuni 48 yoshida vafot etdi. Garchi 
oramizda boʻlmasa-da uning jarangdor ovozi, 
qochirimli askiyalari hanuz davralarda jaranglab 
turibdi. Taniqli shoirlar uning ijodini qadrlab 
marsiyalar yozdi, qoʻshiqlar kuyladi.

Tarix fanlari doktori Ikromiddin Ostonaqulov 
“Soʻz chamani ichra navo koʻrgizib” risolasini 
yozdi. Bu risolada el sevgan hofizning zahmatli 
bolalik yillari, serqirra ijod yoʻli qalamga olingan. 
Risolada aytilganidek, ulugʻlar nomi hamisha 
abadiylashtirishga loyiq. Marhum Rasulqori 
Mamadaliyevning qilgan ishlari munosib 
taqdirlanib,  Yangiqoʻrgʻon qishlogʻida uy-muzeyi 
tashkil qilinsa, ayni muddao boʻlar edi.

Hamid BURHON, 
Oʻzbekistonda xizmat koʻrsatgan 

madaniyat xodimi, yozuvchi


